
[bookmark: _Toc479064197]1.	ზოგადი მიმოხილვა
ანგარიშში წარმოდგენილია ინფორმაცია, ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმის შესრულების შესახებ. წინამდებარე ანგარიში მოიცავს 2018 წლის პირველი იანვრიდან 2018 წლის 30 ივნისის ჩათვლით პერიოდს.[footnoteRef:1] [1:  წარმოდგენილი ინფორმაციის ნაწილი სცილდება საანგარიშო პერიოდს] 

2018 წლის პირველ ნახევარში ასოცირების შესახებ შეთანხმებისა და ასოცირების დღის წესრიგის განხორციელების ხელშეწყობისა და საქართველოს ევროკავშირში ინტეგრაციის პროცესის ეფექტიანი კოორდინაციის მიზნით, საქართველოს პრემიერ-მინისტრის თავმჯდომარეობით გაიმართა საქართველოს ევროკავშირში ინტეგრაციის კომისიის ერთი სხდომა.
2018 წელს საქართველოს კანონმდებლობის ევროკავშირის კანონმდებლობასთან აპროქსიმაციის მიზნით საქართველოს პარლამენტის მიერ მიღებულია 3 ახალი კანონი[footnoteRef:2] და 60-მდე საკანონმდებლო ცვლილება.  [2:  საქართველოს კანონი „შრომის უსაფრთხოების შესახებ“; საქართველოს კანონი „სახელმწიფო ინსპექტორის სამსახურის შესახებ“; საქართველოს კანონი „სამოქალაქო უსაფრთხოების შესახებ“
] 

ფუნქციონირებს ასოცირების შესახებ შეთანხმებისა და ასოცირების დღის წესრიგის განხორციელების  მონიტორინგის ელექტრონული პროგრამა და შესაბამისი ინტერნეტ პორტალი (aa-monitoring.ge). 
2018 წლის პირველ ნახევარში ქართული მხარის წარმომადგენლებმა მონაწილეობა მიიღეს „აღმოსავლეთ პარტნიორობის“ ფარგლებში გამართულ სხვადასხვა ტიპის ღონისძიებებში (პლატფორმებისა და პანელის შეხვედრები, სემინარები, ვორქშოპები, მინისტერიალი, კონფერენცია და სხვა).
საქართველოს მთავრობა აქტიურად თანამშრომლობს სამოქალაქო საზოგადოების წარმომადგენლებთან, რომლებიც ჩართულნი არიან საქართველო-ევროკავშირის ასოცირების შეთანხმებისა და ასოცირების დღის წესრიგის განხორციელების ეროვნული სამოქმედო გეგმის შემუშავებისა და მისი შესრულების მონიტორინგის პროცესში.
2018 წლის პირველ ნახევარში ასოცირების შესახებ შეთანხმებისა და ასოცირების დღის წესრიგის ეფექტიანი განხორციელების ხელშეწყობის მიზნით საჯარო მოხელეებისათვის ჩატარდა შესაბამისი ტრენინგები და სემინარები. ასევე, გამოცდილების გაზიარების მიზნით განხორციელდა სასწავლო ვიზიტები ევროკავშირის წევრ და წევრობის კანდიდატ ქვეყნებში.

[bookmark: _Toc479064198]2.	პოლიტიკური დიალოგი და რეფორმა, თანამშრომლობა საგარეო და უსაფრთხოების პოლიტიკის სფეროში
2.1 მართლმსაჯულების სისტემის რეფორმა
სასამართლოში საქმეთა ნაკადის ეფექტიანი მართვის უზრუნველყოფის მიზნით განხორციელდა ცვლილებები სამოქალაქო საპროცესო კოდექსსა და ადმინისტრაციულ საპროცესო კოდექსში, კერძოდ, სააპელაციო სასამართლოში მოსამართლის მიერ ერთპიროვნულად განსახილველ საქმეთა წრე გაფართოვდა. ასევე, განისაზღვრა სააპელაციო სასამართლოში ზეპირი მოსმენის გარეშე განსახილველ ადმინისტრაციულ საქმეთა ჩამონათვალი.
საქმეთა ელექტრონული წარმოების პროგრამის ფუნქციონირებაზე ზედამხედველობის და მისი შემდგომი დახვეწის მიზნით საქართველოს იუსტიციის უმაღლეს საბჭოში შეიქმნა მენეჯმენტის დეპარტამენტი.
ელექტრონული საქმისწარმოების პროგრამის ფუნქციონირების გაუმჯობესების მიზნით საერთო სასამართლოების სისტემაში დონორი ორგანზაციების   (EU4Justice, USAID/PROLOG, COE GIZ)  მხარდაჭერით მიმდინარეობს IT აუდიტი. კვლევის შედეგების მიხედვით განისაზღვრება კონცეფცია და სტრატეგიული მიმართულებები ელექტრონული საქმისწარმოების პროგრამის გაუმჯობესების საკითხებზე.
საქართველოს კონსტიტუციის ახალ რედაქციასთან ჰარმონიზების მიზნით ცვლილებები შევიდა „საერთო სასამართლოების შესახებ“ საქართველოს ორგანულ კანონში. ცვლილებებით განისაზღვრა მოსამართლეთა შრომითი ანაზღაურება, რომელიც შედგება თანამდებობრივი სარგოსგან და დანამატისგან.
საერთო სასამართლოების მუშაობის შესახებ საზოგადოების სწორი და დროული ინფორმირების მიზნით დამტკიცდა საერთო სასამართლოების სპიკერ-მოსამართლეები - ოთხი სპიკერ-მოსამართლე თბილისის სააპელაციო სასამართლოშო, ხოლო ექვსი სპიკერ-მოსამართლე თბილისის საქალაქო სასამართლოში. ეფექტიანი კომუნიკაციის ტრენინგის პირველი ეტაპი სპიკერ-მოსამართლეებისათვის ჩატარდა 2018 წლის 16-20 ივლისს. 
იუსტიციის უმაღლეს საბჭოსა და  საერთო სასამართლოებში დაინერგა ადამიანური რესურსების მართვის ელექტრონული პროგრამა, რომელიც ფუნქციონირებს 2018 წლის 18 იანვრიდან.
მომზადდა საქართველოს იუსტიციის უმაღლესი საბჭოს 2018-2019 წლების მედიაციის საკომუნიკაციო სტრატეგია. აღნიშნულ დოკუმენტში გათვალისწინებულია დარგის ექსპერტებისა თუ პროფესიული ორგანიზაციების მოსაზრებები და კვლევის შედეგები, რამაც გაამყარა და გაამრავალფეროვნა საკომუნიკაციო სტრატეგიის მიზნები და ძირითადი მიმართულებები. სტრატეგიის დოკუმენტი მოიცავს პრობლემების, გამოწვევების, მედიაციის საკომუნიკაციო მიზნების, მიზნობრივი ჯგუფების, სტრატეგიებისა და ტაქტიკების შესახებ ინფორმაციას. სტრატეგიას თან ერთვის სამოქმედო გეგმა. მედიაციის საკომუნიკაციო სტრატეგია საქართველოს იუსტიციის უმაღლესმა საბჭომ მოიწონა 2018 წლის 16 ივლისის სხდომაზე. 

სასამართლო რეფორმის მე-4 ტალღის სამუშაო ჯგუფის მიერ შემუშავდა მოსამართლეთა დისციპლინურ სამართალწარმოებასთან დაკავშირებული საკანონმდებლო ცვლილებები. ცვლილებების პროექტით განისაზღვრა დისციპლინური გადაცდომის, როგორც ბრალეული და განზრახ/გაუფრთხილებლობით ჩადენილი ქმედების, ლეგალური დეფინიცია.
მომზადდა „სამოქალაქო და კომერციულ საქმეებზე სასამართლო და არასასამართლო დოკუმენტების საზღვარგარეთ ჩაბარების შესახებ“ 1965 წლის კონვენციისა და „სამოქალაქო და კომერციულ საქმეებზე მტკიცებულებათა საზღვარგარეთ მოპოვების შესახებ“ 1970 წლის კონვენციის რატიფიცირების მიზნით შესაბამისი საკანონმდებლო ცვლილებებისა და აღნიშნული კონვენციების დებულებებზე დათქმებისა და დეკლარაციების პროექტები.
მოსამართლეთათვის ჩატარდა ტრენინგები სხვადასხვა თემაზე, მათ შორის ისეთ საკითხებზე, როგორიცაა: დისკრიმინაციის აკრძალვა, შეზღუდული შესაძლებლობების მქონე პირთა უფლებები, გენდერული საკითხები, საარბიტრაჟო წარმოება, პერსონალურ მონაცემთა დაცვის უფლებები და სხვა. 
საერთო სასამართლოების სისტემაში კომერციული პალატების დანერგვის მიზნით მომზადებულია კონცეფცია და საკანონმდებლო ცვლილებების პირველადი ვერსია. ამჟამად მიმდინარეობს ცვლილებების განხილვა და მათში ასახული მთავარი პრინციპების შეჯერება. 
არასრულწლოვანთა მართლმსაჯულების  კოდექსის იმპლემენტაციის პროცესში გამოვლენილი გამოწვევების დაძლევის მიზნით მოამზადდა საკანონმდებლო ცვლილებათა პაკეტი, რომელიც პარლამენტმა 2018 წლის მაისში მიიღო.
განხორციელდა ერთგვაროვანი სისხლის სამართლის პოლიტიკის უზრუნველყოფის მიზნით გამოცემული რეკომენდაციების შესრულების მონიტორინგი და მომზადდა შესაბამისი ანგარიში.
საქართველოს უზენაესი სასამართლოს და ევროკავშირის „სასამართლოს მხარდაჭერის“ პროექტის თანამშრომლობის ფარგლებში მომზადდა კვლევა აღკვეთის ღონისძიების შეფარდების სასამართლო პრაქტიკაში ადამიანის უფლებათა ევროპული სასამართლოს სტანდარტების გამოყენების თაობაზე. 

2.2 ადამიანის უფლებები და ძირითადი თავისუფლებები
2018 წლის იანვარ-ივნისში შინაგან საქმეთა სამინისტროს ადამიანის უფლებათა დაცვის დეპარტამენტმა მოახდინა გენდერული ნიშნით ჩადენილი 206 დანაშაულებრივი ფაქტის იდენტიფიცირება და შესწავლა. გამომძიებლებისათვის შემუშავდა სახელმძღვანელო პრინციპები  სისხლის სამართლის კოდექსის ცალკეულ დანაშაულებზე (ოჯახში ძალადობა, დევნა, ადევნება და სხვ.), რაც კიდევ უფრო აამაღლებს გამოძიების ხარისხს და უზრუნველყოფს მსხვერპლის რევიქტიმიზაციის პრევენციას.
2018 წლის იანვარ-ივნისში ადამიანის უფლებათა დაცვის დეპარტამენტმა შეაფასა და მონიტორინგი გაუწია ოჯახში ძალადობის მუხლით დაწყებულ 1391 საქმეს.  საერთაშორისო ორგანიზაციებისა და სახალხო დამცველის რეკომენდაციებზე დაყრდნობით შეიქმნა ოჯახში ძალადობის რისკის შეფასების მექანიზმი. აღნიშნული ინსტრუმენტი გულისხმობს სპეციალური კითხვარის არსებობას, რომელიც ადრეულ ეტაპზე ძალადობის პრევენციის, ძალადობის განმეორების საფრთხეების წინასწარი განჭვრეტის და განმეორებითი ძალადობის თავიდან აცილების საშუალებას იძლევა. ასევე,  შემუშავდა საკანონმდებლო პაკეტი, რომლის მიზანია, ოჯახში ძალადობისა და ოჯახური დანაშაულის საქმეებზე მოძალადეებისათვის მკაცრი სასჯელის შეფარდება და სისხლის სამართლის კოდექსის ცალკეულ მუხლებში გენდერის/გენდერული იდენტობის ნიშნის პასუხისმგებლობის დამამძიმებელ გარემოებად განსაზღვრა.
ადამიანის უფლებათა დაცვის მდგომარეობის მონიტორინგის მიზნით საქართველოს მთავარი პროკურატურის ადამიანის უფლებათა დაცვის სამმართველოს პროკურორების მიერ პენიტენციურ დაწესებულებებში განხორციელდა 77 ვიზიტი.  
2018  წლის პირველ ნახევარში ძალადობის მსხვერპლთა მომსახურების დაწესებულებით, კერძოდ, თავშესაფარში დროებითი საცხოვრისით ისარგებლა 250-მა პირმა. თავშესაფარში არსებული სხვა მომსახურებებით, კერძოდ: ფსიქო-სოციალური დახმარებით ისარგებლა - 182-მა პირმა, სამედიცინო მომსახურებით - 123-მა პირმა და სამართლებრივი დახმარებით- 79-მა პირმა. კრიზისული ცენტრების მომსახურებით  ისარგებლა 138-მა პირმა.
2018 წლის პირველი ივლისის მდგომარეობით ძალადობის (ქალთა მიმართ ძალადობის, ოჯახში ძალადობის, სექსუალური ძალადობის საკითხებზე) ცხელი ხაზის მომსახურებით ისარგებლა 1,037 პირმა.
2018 წლის გაზაფხულზე შემუშავდა საქართველოს სახალხო დამცველის აპარატის ბავშვის უფლებების ცენტრის 2018-2020 წლების სტრატეგიისა და სამუშაო გეგმის პროექტი. 
2018 წლის იანვრიდან სახალხო დამცველის აპარატის  ბავშვის უფლებების ცენტრის მიერ საქართველოს 6 რეგიონში განხორციელდა 110 საჯარო სკოლის მონიტორინგი. მთელი საქართველოს მასშტაბით სპეციალური პრევენციული ჯგუფის ექსპერტებთან ერთად ჩატარდა 37 მცირე საოჯახო ტიპის სახლის მონიტორინგი.  შემოწმდა სახელმწიფო მზრუნველობის სერვისებში  მინდობით აღზრდასა და რეინტეგრაციის მომსახურებაში ჩართული 20 ოჯახის უფლებრივი მდგომარეობა.
თავისუფლების აღკვეთის ან სხვაგვარად შეზღუდვის ადგილებში წამების პრევენციისა და  ადამიანის უფლებათა დაცვის მდგომარეობის შემოწმების მიზნით განხორციელდა მონიტორინგის 18  ვიზიტი პენიტენციურ დაწესებულებებში,  18 ვიზიტი პოლიციის სამმართველოებში, 8 ვიზიტი დროებითი მოთავსების იზოლატორებში და ფსიქიატრიულ დაწესებულებებში, განხორციელდა 2 ვიზიტი მიგრანტთა დაბრუნების ერთობლივი ოპერაციის მონიტორინგის  მიზნით; 1 ვიზიტი შშმ პირთა თავშესაფარში და 37 ვიზიტი ბავშვთა სახლებში.
2018 წლის მაისიდან დაიწყო მსჯავრდებულთა გადაყვანა გათავისუფლებისთვის  მომზადების თავისუფლების აღკვეთის დაწესებულებაში, სადაც ამჟამად განთავსებულია 27 მსჯავრდებული. განახლდა და ახალი განყოფილებისთვის ადაპტირებული გახდა “გათავისუფლებისთვის მომზადების პროგრამა”.
სასჯელაღსრულებისა და პრობაციის სასწავლო ცენტრში 2018 წლის პირველ ნახევარში მომზადდა და  განხორციელდა 42 სასწავლო ღონისძიება/ტრენინგი. ტრენინგები გაიარა პენიტენციური სისტემის 526 მოსამსახურემ.
2018 წელს პენიტენციურ დაწესებულებებში მიმდინარეობს 63 სხვადასხვა სასწავლო კურსი, რომლებშიც მონაწილეობს 795 მსჯავრდებული.
პენიტენციურ სისტემაში განთავსებული ყველა ბრალდებული/მსჯავრდებული უზრუნველყოფილია რეკომენდებული სამედიცინო მომსახურებით. გამოვლენილი საჭიროებების შესაბამისად, 2018 წლის პირველ ნახევარში პენიტენციური სისტემის სამკურნალო დაწესებულებებში განხორციელდა 1441, ხოლო სამოქალაქო სექტორის კლინიკებში 2198 რეფერალი. აღნიშნულ პერიოდში იდენტიფიცირებულ იქნა სუიციდის საშუალო და მაღალი რისკის მქონე  70  ბენეფიციარი, ყველა მათგანი უზრუნველყოფილია მულტიდისციპლინური დახმარებით  სუიციდის პრევენციის პროგრამის ფარგლებში.
მსჯავრდებულთა უმაღლეს განათლებაზე ხელმისაწვდომობის კუთხით დაბალი რისკისა და გათავისუფლებისათვის მომზადების თავისუფლების აღკვეთის N16 დაწესებულებაში 2018 წლის პირველ ნახევარში  სწავლობდა 7 სტუდენტი (6 - ბაკალავრზე, 1 - მაგისტრატურაზე). მიმდინარე წელს 7-მა მსჯავრდებულმა ჩააბარა ეროვნული გამოცდები. 2018 წლის 21 მარტს მიღებულ იქნა სასჯელაღსრულებისა და პრობაციის მინისტრის ბრძანება N 72 „მსჯავრდებულის მიერ აკადემიური უმაღლესი განათლების პირველ საფეხურზე (ბაკალავრიატი) განათლების მიღების წესისა და პირობების და შესაბამის სპეციალობათა ჩამონათვალის განსაზღვრის შესახებ“.
ჰააგის 1980 წლის კონვენციის იმპლემენტაციის გაუმჯობესების მიზნით შემუშავდა ბავშვთა არამართლზომიერი გადაადგილება/დაკავების საერთაშორისო საქმეებზე სარეკომენდაციო სახელმძღვანელო, რომლის პრეზენტაცია გაიმართა 2018 წლის 14 თებერვალს. 
         2.3  საჯარო სამსახურის რეფორმა და კორუფციასთან ბრძოლა
საჯარო სამსახურის რეფორმის ფარგლებში 2018 წლის მაისში დამტკიცდა, „საჯარო სამსხურის შესახებ“ საქართველოს კანონის გარდამავალი დებულებებით გათვალისწინებული „პროფესიული საჯარო მოხელის პროფესიული განვითარების საჭიროებების განსაზღვრის წესის, პროფესიული განვითარების სტანდარტისა და წესის დამტკიცების შესახებ“, „პროფესიული საჯარო მოხელის მიერ პროფესიული განვითარებისათვის შვებულებით სარგებლობის წესისა და პირობების შესახებ“ და „პროფესიულ საჯარო მოხელეთა სერტიფიცირების ჩატარების წესისა და თემატიკის განსაზღვრის შესახებ“ საქართველოს მთავრობის დადგენილებები. უწყვეტი პროფესიული განვითარების შესაძლებლობის უზრუნველყოფის მიზნით გრძელდება პროფესიულ საჯარო მოხელეთა სწავლების სისტემის ჩამოყალიბება. 
2018 წლის განმავლობაში შესამოწმებელი თანამდებობის პირთა ქონებრივი მდგომარეობის დეკლარაციების შერჩევის მიზნით საქართველოს მთავრობის 2017 წლის 14 თებერვლის N81 დადგენილებით დამტკიცებული „შესამოწმებელი თანამდებობის პირის ქონებრივი მდგომარეობის დეკლარაციის მონიტორინგის ინსტრუქციის“ შესაბამისად 2018 წლის 9 თებერვალს სპეციალური ელექტრონული სისტემის დახმარებით შეირჩა 2018 წლის 9 თებერვლის მდგომარეობით არსებული დეკლარაციების 5 % - 320 დეკლარაცია. გარდა ამისა, 2018 წელს გაგრძელდა 2017 წლის განცხადების საფუძველზე შერჩეული დეკლარაციების შემოწმება, რომელსაც დაემატა 2018 წლის განცხადებებით მოთხოვნილი დეკლარაციები - სულ 68 დეკლარაცია. შესაბამისად, 2018 წლის განმავლობაში შესამოწმებელი დეკლარაციების საერთო რაოდენობა 388 დეკლარაციას შეადგენს.
          2.4 თანამშრომლობა საგარეო და უსაფრთხოების პოლიტიკის სფეროში
გაიმართა კონსულტაციები შინაგან საქმეთა სამინისტროსა და ევროპის საზღვრისა და სანაპირო დაცვის სააგენტოსთან (FRONTEX) თანამშრომლობის ახალი სამუშაო შეთანხმების გაფორმების მიზნით. ახალი შეთანხმება მიზნად ისახავს არსებული თანამშრომლობის გაღრმავებას ერთობლივი რისკების ანალიზის შემუშავების გზით, ინფორმაციის მიმოცვლის მექანიზმის შემუშავებას, ერთობლივ ოპერაციებსა და დაბრუნების ოპერაციებში  აქტიურ მონაწილეობას.  ამასთანავე, საანგარიშო პერიოდში შინაგან საქმეთა სამინისტროს წარმომადგენლებმა მონაწილეობა მიიღეს FRONTEX-ის ორგანიზებით გამართულ ერთობლივ ოპერაციებში.
2018 წლის იანვარ-ივნისში სულ განხილულ იქნა რეადმისიის განაცხადი 1834 პირზე. აქედან დადებითად დასრულდა 1789, ხოლო უარყოფითი გადაწყვეტილება გამოტანილ იქნა 45 პირზე (2.5%).
2018 წლის 18 აპრილს საქართველოს პარლამენტმა მიიღო ორგანიზებული დანაშაულის წინააღმდეგ ბრძოლის შესახებ საკანონმდებლო ცვლილებების პაკეტი.  
საქართველოს პარლამენტმა 2018 წლის 21 ივლისს მიიღო „სამართალდაცვით სფეროში საერთაშორისო თანამშრომლობის შესახებ“ საქართველოს კანონში ცვლილებები. აღნიშნული ცვლილებების მიზანია, საქართველოში მიმდინარე გამოძიების ფარგლებში გაამარტივოს საერთაშორისო თანამშრომლობა და მტკიცებულებების მოპოვება საქართველოს მოქალაქეების მიერ საზღვარგარეთ ჩადენილ იმ დანაშაულებზე, რომლებიც საზღვარგარეთ დანაშაულს არ წარმოადგენს, თუმცა, ისჯება საქართველოს კანონმდებლობით. ასევე, უზრუნველყოს ასეთი მტკიცებულების დასაშვებობა საქართველოში სამართალწარმოებისას.
2018 წელს გაიმართა  ჟენევის საერთაშორისო მოლაპარაკებების 2 რაუნდი, სადაც ქართულმა მხარემ განიხილა შემდეგი პრიორიტეტული საკითხები: 2008 წლის 12 აგვისტოს ცეცხლის შეწყვეტის შეთანხმების სრულად შესრულება, რუსეთის მხრიდან ძალის გამოუყენებლობის შესახებ ვალდებულებების აღება, უსაფრთხოების საერთაშორისო მექანიზმების შექმნა და იძულებით გადაადგილებულ პირთა დაბრუნება, ასევე მავთულხლართებისა და სხვადასხვა ხელოვნური ბარიერების აღმართვა, რუსეთის მიერ ოკუპირებული რეგიონების ინტენსიური მილიტარიზაცია და ადამიანის უფლებების სისტემატური დარღვევის ფაქტები. 
განსაკუთრებული ყურადღება დაეთმო ოკუპირებულ რეგიონებში არსებულ დისკრიმინაციულ რეგულაციებს და მოპყრობას ეთნიკური ქართველების მიმართ. ყურადღება გამახვილდა გადაადგილების თავისუფლებისა და მშობლიურ ენაზე განათლების მიღების შეზღუდვაზე, როგორც ეთნიკური ნიშნით დისკრიმინაციის  გამოვლინებაზე. 
განსაკუთრებული აქცენტი კეთდებოდა 2018 წლის 22 თებერვალს ცხინვალში საქართველოს მოქალაქის - იძულებით გადაადგილებული პირის, არჩილ ტატუნაშვილის, სიცოცხლის ხელყოფის, ასევე 2016 წლის 19 მაისს სოფელ ხურჩაში მომხდარი საქართველოს მოქალაქის გიგა ოთხოზორიას მკვლელის დაუყოვნებლივ დაკავების და დასჯის საკითხებზე.
2018 წლის 4 აპრილს საქართველოს მთავრობამ დაამტკიცა ახალი სამშვიდობო ინიციატივა „ნაბიჯი უკეთესი მომავლისკენ“, რომლის თანმდევი საკანონმდებლო პაკეტი საქართველოს პარლამენტმა ფართო კონსესუსით მიიღო 2018 წლის ივნისში. სამშვიდობო ინიციატივამ ასევე მოიპოვა ფართო საერთაშორისო მხარდაჭერა ევროკავშირის, ცალკეული წევრი სახელმწიფოების, სახელმწიფოს მეთაურების და აშშ-ს მხრიდან. ინიციატივა ითვალისწინებს ვაჭრობის წახალისებას გამყოფი ხაზის გასწვრივ, განათლების შესაძლებლობების განვითარებას აფხაზეთისა და ცხინვალის რეგიონის/სამხრეთ ოსეთის მოსახლეობისათვის და მათთვის სხვადასხვა სახელმწიფო სერვისზე წვდომის გამარტივებას. სამშვიდობო ინიციატივა არის ცალსახად კონსტრუქციული, ეხმიანება მოსახლეობის ინტერესებს და საჭიროებებს და ქმნის სივრცეს საზოგადოებრივი დიალოგისა და თანამშრომლობისათვის.
2018 წელს გრძელდება სახელმწიფო რეფერალური პროგრამის ეფექტიანი განხორციელება, რომელიც ითვალისწინებს საქართველოს, აფხაზეთისა და ცხინვალის რეგიონში/სამხრეთ ოსეთში მცხოვრებთათვის ჯანდაცვის მომსახურების უფასოდ მიწოდებას. აღნიშნულ ტერიტორიებზე მცხოვრებთ შესაძლებლობა აქვთ მიიღონ სრულფასოვანი, საჭიროებაზე გათვლილი სამედიცინო მომსახურება საქართველოში არსებულ ნებისმიერ სამედიცინო დაწესებულებაში. მეორე მხრივ, საქართველოს მთავრობა ასევე მუშაობს სამედიცინო მომსახურების გაუმჯობესებისთვის ოკუპირებული ტერიტორიების შიგნით და დახმარებას უწევს ადგილობრივ სამედიცინო პუნქტებს. გრძელდება აფხაზეთის რეგიონისთვის საჭირო ვაქცინების, მათ შორის, ბავშვთა იმუნიზაციის და ვეტერინარული ვაქცინების, დიაბეტის, ტუბერკულოზის და აივ/შიდსის საწინააღმდეგო იმ მედიკამენტების მიწოდება, რომელთა  თვითღირებულება წელიწადში  500 000 ლარზე მეტს შეადგენს. 2018 წლის პირველ ნახევარში აფხაზეთის რეგიონს მიეწოდა ბავშვთა იმუნიზაციის ვაქცინები, C ჰეპატიტის ტესტები, ტუბერკულოზის საწინააღმდეგო ანტიბიოტიკები, დიაბეტის საწინააღმდეგო წამლები და შიდსის სამკურნალო პრეპარატები. აფხაზეთის რეგიონს გადაეცა სასწრაფო დახმარების ერთი მანქანა. 
აფხაზეთის ოკუპირებულ ტერიტორიაზე მუშაობს ზიანის შემცირების შპრიცისა და ნემსის პროგრამა, რომლის ფარგლებში ნარკოტიკის მომხმარებელი ადგილობრივი მაცხოვრებლები იღებენ ნარკოტიკების მოხმარებით გამოწვეული ზიანის შემცირების მომსახურებას.
საქართველოს ოკუპირებული ტერიტორიების მცხოვრებლები აგრძელებენ C ჰეპატიტის ელიმინაციის პროგრამაში ჩართვას და სათანადო სამედიცინო მომსახურების მიღებას. განიხილება პროგრამის უშუალოდ აფხაზეთის რეგიონში განხორციელების შესაძლებლობა.
2017-2018 სასწავლო წლის პირველ სემესტრში გამყოფი ხაზის სოფლებიდან დაფინანსდა 1168 სტუდენტი, აქედან 989 ბაკალავრი და 179 მაგისტრი. 
2017-2018 სასწავლო წელს „ასწავლე საქართველოსთვის“ ქვეპროგრამაში, 12 კონსულტანტ-მასწავლებელი მივლენილია გამყოფი ხაზის მიმდებარე სოფლებში. 
[bookmark: _Toc479064199]3. თავისუფლება, უსაფრთხოება და მართლმსაჯულება
ჯანდაცვის მომსახურებით ისარგებლა ყოფილ პატიმართა რეაბილიტაციისა და რესოციალიზაციის პროგრამის 44-მა ბენეფიციარმა. სხვადასხვა სახის საგანმანათლებლო პროგრამაში ჩაერთო 113 ბენეფიციარი, მათ შორის 96 ბენეფიციარი არაფორმალური განათლების მიმართულებით, ხოლო 17 ბენეფიციარი პროფესიული გადამზადების მიმართულებით. დასაქმდა პროგრამაში ჩართული 32 ბენეფიციარი.
მუდმივ რეჟიმში მიმდინარეობს განრიდების საქმეების შესწავლა და უწყებათაშორისი კოორდინაციის პროცესი. 2018 წლის 6 თვეში განრიდების პროგრამით ისარგებლა 482-მა პირმა.  სსიპ-დანაშაულის პრევენციის ცენტრი ჩართულია და აქტიურ მონაწილეობას იღებს რეგიონებში არსებული ადგილობრივი საბჭოების მუშაობის პროცესში.
2018 წლის 31 მარტს იუსტიციის სამინისტრომ, როგორც ტრეფიკინგთან ბრძოლის უწყებათაშორისი საბჭოს ხელმძღვანელმა ორგანომ, აშშ-ს სახელმწიფო დეპარტამენტს წარუდგინა ტრეფიკინგთან ბრძოლის მიზნით განხორციელებული ღონისძიებების ერთწლიანი ანგარიში (2017  წლის 1-ლი აპრილიდან 2018 წლის 31 მარტიის საანგარიშო პერიოდი).
2018 წლის 25 ივნისიდან დაიწყო საქართველოს 2016-2020 წლების მიგრაციის სტრატეგიის 2019 წლის სამოქმედო გეგმის პროექტზე მუშაობა. 
„ელექტრონული დოკუმენტისა და ელექტრონული სანდო მომსახურების შესახებ“ კანონის მიერ განსაზღვრული ყველა აუცილებელი კანონქვემდებარე აქტი დამტკიცებულია.  შესაბამისად, სააგენტომ დახვეწა მთელი რიგი ელექტრონული მომსახურებები და ასევე, შექმნა რამდენიმე ახალი მომსახურება, კერძოდ: მნიშვნელოვნად დაიხვეწა პირადობის (ბინადრობის) ელექტრონული მოწმობის მხარდამჭერი პროგრამული უზრუნველყოფა; გაფართოვდა პირადობის (ბინადრობის) ელექტრონული მოწმობის შესაძლებლობები; დაინერგა კვალიფიციური ელექტრონული შტამპის სერტიფიკატის გაცემის მომსახურება რამდენიმე ფორმით; დაიხვეწა დროის კვალიფიციური აღნიშვნის მომსახურება, რომელიც უკვე მიეწოდება არამარტო საჯარო დაწესებულებებს, არამედ კერძო უწყებებსაც (მაგ., კომერციულ ბანკებს); ყველა კვალიფიციურ სანდო მომსახურებაზე  2018 წელს ჩატარდა კანონთან და საქართველოს მთავრობის დადგენილებით დამტკიცებულ ტექნიკურ რეგლამენტთან, ასევე სხვა კანონქვემდებარე აქტებთან შესაბამისობის აუდიტი.  
ნარკომანიასთან ბრძოლის უწყებათაშორისი საკოორდინაციო საბჭოს სამდივნომ დაიწყო მუშაობა 2019-2020 წლების ნარკომანიასთან ბრძოლის სამოქმედო გეგმის პროექტზე. სამოქმედო გეგმის პროექტის მომზადებისას მხედველობაში მიიღება ყველა ის რეკომენდაცია, რომელიც გაცემულია საერთაშორისო ორგანიზაციების, ექსპერტების, არასამთავრობო ორგანიზაციათა და სახალხო დამცველის მიერ ნარკოპოლიტიკის დახვეწის მიმართულებით.  
ნარკომანიასთან ბრძოლის უწყებათაშორისმა საბჭომ დაამტკიცა ნარკოვითარების მონიტორინგის ეროვნული ცენტრის დებულება და ფუნქციონირების მოდალობები. ნარკოვითარების მონიტორინგის ეროვნული ცენტრი უახლოეს მომავალში დაკომპლექტდება და იმუშავებს ქვეყანაში ნარკოვითარების ანალიზისა და მონაცემებზე დაფუძნებული მტკიცებულებების მოპოვების მიმართულებით, აწარმოებს სტატისტიკას ქვეყანაში ნარკოვითარების უახლესი ტენდენციების გამოკვეთის მიზნით. 
საქართველო განსაკუთრებულ ყურადღებას უთმობს ადამიანით ვაჭრობასთან (ტრეფიკინგთან) ბრძოლას. ამ მიზნით, ტრეფიკინგთან ბრძოლის სახელმწიფო პოლიტიკა ეფუძნება ე.წ. „4P“ პრინციპს (Prevention, Protection, Prosecution, Partnership), რომელიც მიმართულია დანაშაულის პრევენციის, მსხვერპლთა დაცვის, პროაქტიული გამოძიებისა და ეფექტიანი სისხლისსამართლებრივი დევნისა და თანამშრომლობის ღონისძიებების გაძლიერებისაკენ.
ადამიანით ვაჭრობის (ტრეფიკინგის) წინააღმდეგ მიმართული ღონისძიებების განმახორციელებელი უწყებათაშორისი საკოორდინაციო საბჭოს თანმიმდევრული და კოორდინირებული მუშაობის შედეგად, რომელსაც იუსტიციის მინისტრი ხელმძღვანელობს და რომლის შემადგენლობაში შედიან ყველა შესაბამისი სახელმწიფო უწყების, ადგილობრივი და საერთაშორისო ორგანიზაციისა და სახალხო დამცველის წარმომადგენლები, 2014 წლიდან დღემდე განხორციელდა არაერთი მნიშვნელოვანი ღონისძიება როგორც საკანონმდებლო, ისე ინსტიტუციურ დონეზე.
შედეგად, ადამიანით ვაჭრობის (ტრეფიკინგის) თემაზე აშშ-ს 2016 წლის ანგარიშით საქართველომ ევროკავშირის სხვადასხვა სახელმწიფოს გვერდით დაიკავა მოწინავე პოზიცია ე.წ. „პირველ კალათაში“ და ანალოგიური ადგილი შეინარჩუნა 2017 და 2018 წელსაც, რაც იმას ნიშნავს, რომ საქართველოს ხელისუფლება ეფექტიანად ებრძვის ადამიანით ვაჭრობას, ტრეფიკინგთან ბრძოლის სახელმწიფო პოლიტიკა აკმაყოფილებს ამ ტრანსნაციონალურ ორგანიზებულ დანაშაულთან ბრძოლის მინიმალურ სტანდარტებს და იგი შესაბამისობაშია საერთაშორისო მოთხოვნებთან. 
საგულისხმოა ის ფაქტი, რომ აშშ-ს მიერ 2018 წელს შეფასდა 200-მდე სახელმწიფო. საქართველო საუკეთესო 39 სახელმწიფოს შორის მოხვდა და წელს პირველად აღმოსავლეთის პარტნიორობის სახელმწიფოებს შორის მხოლოდ საქართველო მოხვდა რეიტინგული სკალის უმაღლეს საფეხურზე. ამასთან, ანგარიშში წელს პირველად გამოიყო საქართველოს ეროვნული რეფერალური მექანიზმი ტრეფიკინგის მსხვერპლთა/დაზარალებულთა დახმარების მიზნით და საქართველოს მთავრობის ძალისხმევა მიუსაფარი ბავშვების პრობლემის აღმოფხვრის მიმართულებით. საქართველოს მოდელი საუკეთესო მაგალითად დასახელდა.
ადამიანით ვაჭრობის (ტრეფიკინგის) პრევენციის მიზნით სხვადასხვა უწყების ჩართულობით 80-მდე შეხვედრა ჩატარდა ადგილობრივ მოსახლეობასთან (სულ 4000-მდე მონაწილე). საინფორმაციო შეხვედრების ფარგლებში აქტიურად ვრცელდებოდა საინფორმაციო ბროშურები.
საქართველოს პარლამენტს წარედგინა კანონის პროექტი „სახელმწიფო ინსპექტორის სამსახურის შესახებ“ და ცვლილებები 30-მდე საკანონმდებლო აქტში.  აღნიშნული ითვალისწინებს ახალი, ინსტიტუციურად დამოუკიდებელი საგამოძიებო ორგანოს შექმნას. ამასთან, განისაზღვრება სახელმწიფო ინსპექტორის სამსახურის, როგორც დამოუკიდებელი სახელმწიფო ორგანოს, აგრეთვე სახელმწიფო ინსპქეტორის საქმიანობის პრინციპები, უფლებამოსილებები და გარანტიები, სახელმწიფო ინსპექტორის თანამდებობაზე არჩევისა და უფლებამოსილების შეწყვეტასთან დაკავშირებული საკითხები და სხვა. ახალი კანონი და საკანონმდებლო ცვლილებები საქართველოს პარლამენტმა მიიღო 2018 წლის 21 ივლისს.
დაწყებულია ადამიანთა წამების, არაჰუმანური, სასტიკი ან პატივისა და ღირსების შემლახავი  მოპყრობის ან დასჯის წინააღმდეგ ბრძოლის, ნარკომანიასთან ბრძოლისა და ადამიანით ვაჭრობის (ტრეფიკინგის) წინააღმდეგ ბრძოლის 2019-2020 წლების სამოქმედო გეგმების პროექტების შემუშავება.
2018 წლის პირველ ნახევარში პერსონალურ მონაცემთა დაცვის ინსპექტორის აპარატის მიერ ჩატარებული 66 ინსპექტირების ფარგლებში შემოწმდა 67 საჯარო დაწესებულება.
საჯარო დაწესებულებების მიერ კანონქვემდებარე აქტების, შიდა რეგულაციების, პროცედურებისა და პრაქტიკის პერსონალური მონაცემების დაცვის წესებთან შესაბამისობაში მოყვანის მიზნით ინსპექტორის აპარატის მიერ ზეპირი და წერილობითი კონსულტაცია გაეწია 228 საჯარო დაწესებულებას, 10-ზე მეტ სამართლებრივ აქტზე მომზადდა დასკვნა და რეკომენდაციები. საინფორმაციო შეხვედრები და ტრენინგები ჩაუტარდა 9  საჯარო დაწესებულებას.
2018 წლის იანვარ-ივნისში პერსონალურ მონაცემთა დაცვის ინსპექტორის აპარატმა შეისწავლა მოქალაქეთა 181 განცხადება და შეტყობინება, მონაცემთა დაცვასთან დაკავშირებულ საკითხებზე  გასცა 3100-ზე მეტი  ზეპირი და  წერილობითი კონსულტაცია. კონსულტაციების თემატიკა შეეხება მონაცემთა დამუშავების საფუძვლებს, განსაკუთრებით, მესამე პირებისათვის გაცემის საფუძველს, ვიდეოთვალთვალს და მონაცემთა დაცვის პრინციპებს.
საანგარიშო პერიოდში პერსონალურ მონაცემთა დაცვის ინსპექტორის აპარატის მიერ შემუშვებულია რეკომენდაცია/სახელმძღვანელოები: ჯანდაცვის სფეროში პერსონალური მონაცემების დამუშავების შესახებ და  ევროკავშირის მონაცემთა დაცვის ზოგადი რეგულაციის შესახებ („GDPR - რა უნდა ვიცოდეთ ევროკავშირის მონაცემთა დაცვის რეგულაციის შესახებ”). 
„ქიმიური იარაღის განვითარების, წარმოების, დაგროვებისა და გამოყენების აკრძალვის და მისი განადგურების შესახებ“ კონვენციის იმპლემენტაციის მიზნით საქართველოს პარლამენტის იურიდიულ საკითხთა კომიტეტმა მოამზადა „სისხლის სამართლის კოდექსში“ ცვლილებების პროექტი, რომელიც 2018 წლის საშემოდგომო სესიაზე პარლამენტს წარედგინება დასამტკიცებლად. 
2018 წლის 5-8 ივნისს ევროკავშირის ქიმიური, ბიოლოგიური, რადიოლოგიური და ბირთვული (ქბრბ) რისკების შემცირების გამოცდილების გაზიარების ინიციატივის ფარგლებში სახელმწიფო უსაფრთხოების სამსახურის (სუს-ი) თანაორგანიზებითა და სუს-ის ბაზაზე ჩატარდა ბირთვული და რადიოაქტიური მასალებისა და ნივთიერებების უკანონო ბრუნვის წინააღმდეგ ბრძოლის სამაგიდო და საველე საერთაშორისო ფართომასშტაბიანი სწავლება "LIONSHIELD 2018", რომელშიც მონაწილეობა მიიღო აღმოსავლეთ ევროპის რვა ქვეყნის (ალბანეთი, ბოსნია და ჰერცოგოვინა, მაკედონია, მოლდოვა, მონტენეგრო, სერბეთი, სომხეთი, უკრაინა) შესაბამისი უწყებების 50-მდე  წარმომადგენელმა. 
2018 წლის 9 მარტს ხელი მოეწერა ურთიერთგაგების მემორანდუმს „საქართველოსა და ევროპის კავშირის სამართალდაცვით სფეროში თანამშრომლობის სააგენტოს შორის უსაფრთხო კომუნიკაციის არხის თაობაზე“, ასევე შეთანხმებას „საქართველოსა და ევროპის კავშირის სამართალდაცვით სფეროში თანამშრომლობის სააგენტოს შორის მეკავშირეობის შესახებ“.
წარმატებით დასრულდა მოლაპარაკებები საქართველოსა და ევროკავშირის სამართლებრივი თანამშრომლობის სააგენტოს (Eurojust) შორის შეთანხმების გაფორმების თაობაზე.  2018 წლის ბოლოს იგეგმება შეთანხმების ხელმოწერა.
მიმდინარეობს მოლაპარაკებები თანამშრომლობის შესახებ უწყებათშორის შეთანხმებებზე საქართველოს სახელმწიფო უსაფრთხოების სამსახურსა და პარტნიორი ქვეყნების შესაბამის უწყებებს შორის.  
2018 წლის 14 მაისს ძალაში შევიდა შეთანხმება „საქართველოს მთავრობასა და გერმანიის ფედერაციული რესპუბლიკის მთავრობას შორის საიდუმლო ინფორმაციის გაცვლისა და ორმხრივად დაცვის შესახებ“ .
2018 წლის 1 აგვისტოს ძალაში შევიდა შეთანხმება „საქართველოსა და ბელარუსის რესპუბლიკას შორის საიდუმლო ინფორმაციის გაცვლისა და ორმხრივად დაცვის შესახებ“.
საოკუპაციო ხაზის გასწვრივ დაფიქსირებული ინციდენტების უმოკლეს ვადაში გარკვევა/განმუხტვის მიზნით სახელმწიფო უსაფრთხოების სამსახურისა და ევროკავშირის სადამკვირვებლო მისიის (EUMM) უშუალო ჩართულობით მოქმედი „ცხელი ხაზი“ 2018 წლის პირველ ნახევარში 252 საკითხზე 891-ჯერ გააქტიურდა. მათ შორის, ოკუპირებული ცხინვალის მიმართულებით - 624-ჯერ, ხოლო აფხაზეთის მიმართულებით - 267-ჯერ.
2018 წლის 18 ივნისს ევროპის საგარეო ქმედებათა სამსახურის (EEAS) კრიზისების მართვისა და დაგეგმვის დირექტორატის (CMPD) წარმომადგენლებთან კონსულტაციის შედეგად განხორციელდა თავდაცვისა და უსაფრთხოების სფეროში საქართველო-ევროკავშირის სამუშაო გეგმის გადახედვა. 2018 წლის გეგმის ფარგლებში 2018 წლის თებერვლიდან  საქართველოს სახელმწიფო სტრუქტურების სტრატეგიული კომუნიკაციების სამსახურები სარგებლობენ ევროპის მედია მონიტორინგის პლატფორმით.
ცენტრალური აფრიკის რესპუბლიკაში ევროკავშირის საწვრთნელ მისიაში (EUTM RCA) ქართული ოცეულის (35 ს/მ)  მე-4 როტაცია განხორციელდა 2018 წლის 14 აგვისტოს. მალის რესპუბლიკაში ევროკავშირის საწვრთნელ მისიაში (EUTM Mali) მეკავშირე ოფიცრის პოზიციაზე 2018 წლის 21 მაისს განხორციელდა მე-6 როტაცია განახლებული (მე-4) მანდატის ფარგლებში. 
[bookmark: _GoBack]2018 წლის აგვისტოში მიღებული გადაწყვეტილების საფუძველზე საქართველოს შეიარაღებული ძალების EUTM RCA-ში მონაწილეობა გაგრძელდება მისიის მე-2 მანდატის ამოწურვამდე (2020 წლის 19 სექტემბერი) იგივე რაოდენობითა (35 ს/მ) და ამოცანით (ძალთა დაცვა), ხოლო EUTM Mali-ში მონაწილეობა გაგრძელდება იმავე თანამდებობაზე (მეკავშირე ოფიცერი) მისიის მე-4 მანდატის ბოლომდე (2020 წლის 18 მაისი).  
აღსანიშნავია, რომ მე-5 როტაციის პერიოდში, 2018 წლის მაისში EUTM Mali-ის მისიაში შეტანილი განსაკუთრებული წვლილისათვის მოხდა ქართველი ოფიცრის (კ. ხარშილაძე) დაჯილდოება საპატიო სიგელითა და მედლით. 
მიმდინარეობს თავდაცვის სფეროში ინფორმაციული უსაფრთხოების მართვის სტანდარტის დანერგვის პროცესი ISO 27001 შესაბამისად, რომელიც ასევე მოიცავს ინფორმაციული უსაფრთხოების ბაზის შექმნას. აღნიშნული მიმართულებით შემუშავდა 8 სამართლებრივი აქტი.
საანგარიშო პერიოდში „ფულის გათეთრების და ტერორიზმის დაფინანსების აღკვეთის ხელშეწყობის შესახებ“ საქართველოს კანონის პროექტი განხილულ იქნა ყველა ძირითად დაინტერესებულ პირთა ჯგუფთან, მათ შორის, კერძო სექტორის წარმომადგენლებთან და კომპეტენტურ სახელმწიფო ორგანოებთან. 
საქართველოში ევროკავშირის წარმომადგენლობის მხარდაჭერით აგრეთვე განხორციელდა ევროკავშირის ექსპერტების მიერ ევროკავშირის მეოთხე დირექტივასთან (2015/849), FATF-ის რეკომენდაციებთან, „დანაშაულებრივი გზით მიღებული შემოსავლების გათეთრების, მოძიების, ამოღების და კონფისკაციის და ტერორიზმის დაფინანსების შესახებ“ ევროპის საბჭოს (CETS 198) კონვენციასთან და გაეროს უშიშროების საბჭოს შესაბამის რეზოლუციებთან კანონპროექტის შესაბამისობის ექსპერტიზა. კანონპროექტის ტექსტში ზემოაღნიშნული დაინტერესებული პირების და ევროკავშირის ექსპერტების კომენტარების და წინადადებების გათვალისწინების შემდგომ კანონპროექტი განსახილველად გადაეცემა საქართველოს მთავრობას.
[bookmark: _Toc479064200]4.	ვაჭრობა და ვაჭრობასთან დაკავშირებული საკითხები
[bookmark: _Toc479064201]2018 წლის 8 მაისის საქართველოს ევროკავშირში ინტეგრაციის სამთავრობო კომისიის ორმოცდამეჩვიდმეტე სხდომაზე მოწონებულ იქნა 2018-2020 წლების DCFTA-ის სამოქმედო გეგმის საბოლოო პროექტი. სამწლიანი გეგმა საშუალებას იძლევა დაიგეგმოს და ეფექტიანად განხორციელდეს DCFTA-ის ფარგლებში განსახორციელებელი აქტივობები. გეგმა შესაძლებლობას იძლევა გრძელვადიანად დაიგეგმოს სხვადასხვა ღონისძიება, რომელთა განხორციელებაც უნდა მოახდინონ შესაბამისმა უწყებებმა DCFTA-ის ვალდებულებებიდან გამომდინარე.
2018 წლის 6 თვის განმავლობაში DCFTA-სთან დაკავშირებულ საკითხებზე თემატური შეხვედრები გაიმართა ბიზნესის, არასამთავრობო ორგანიზაციების, ადგილობრივი ხელისუფლების, აკადემიური წრეების წარმომადგენლებთან და სხვა დაინტერესებულ მხარეებთან. აღსანიშნავია ასოცირების შეთანხმების  განხორციელების ხელშემწყობი პროექტის დახმარებით, მრგვალი მაგიდის ფორმატში ამბროლაურის მუნიციპალიტეტსა და ქ. ქუთაისში, კერძო სექტორის წარმომადგენლების მონაწილეობით გამართული 2 რეგიონალური სამუშაო შეხვედრა, რომლებიც ეხებოდა DCFTA-ით გათვალისწინებული ვალდებულებების განხორციელებას. შეხვედრაზე ყურადღება გამახვილდა მცირე და საშუალო ბიზნესის ხელშეწყობის საკითხებზე. 
რეგულარულად მიმდინარეობს ვებ-გვერდის www.dcfta.gov.ge განახლება. საიტზე განახლდა ვაჭრობის სტატისტიკა და შენიშვნებისთვის გასაჯაროვდა საკანონმდებლო აქტების პროექტები სანიტარულ და ფიტოსანიტარულ და ვაჭრობაში ტექნიკური ბარიერების სფეროებში.
მიმდინარე წლის მეორე კვარტლის მდგომარეობით სსიპ - აწარმოე საქართველოში- ფინანსებზე ხელმისაწვდომობის და ტექნიკური მხარდაჭერის მიმართულებით დაეხმარა 24 ბიზნეს პროექტს, მათ შორის, 17 საწარმოსა და 7 სასტუმროს.
2018 წლის პირველი ნახევრის მონაცემებით ევროპის მეწარმეთა ქსელის (EEN) პლატფორმაზე განთავსდა ქართული კომპანიების 4 ახალი კომერციული წინადადება. დამატებით, EEN-ის პლატფორმაზე აიტვირთა ქართული კომპანიების 3 ახალი კომერციული წინადადება, რომლებიც ამ ეტაპზე მოლოდინის რეჟიმშია გარე განმხილველის მხრიდან. ასევე მოხდა ორი ქართული კომპანიის  დაკავშირება ევროპელ ბიზნეს პარტნიორებთან. 
2018 წლის პირველი ნახევრის მდგომარეობით აქტიურად ხორციელდებოდა სააგენტოს ბენეფიციარი მეწარმეებისა და ექსპორტზე ორიენტირებული კომპანიების წარმომადგენლების ცნობიერების ამაღლება DCFTA-სთან დაკავშირებულ საკითხებზე. DCFTA-ით გათვალისწინებული მოთხოვნების/ვალდებულებებისა და დაგეგმილი ღონისძიებების, ასევე ევროკავშირში ექსპორტის შესაძლებლობების შესახებ კონსულტაცია გაეწია სააგენტოს 140 ბენეფიციარსა და დაინტერესებულ პირს, მათ შორის, სათამაშოების მწარმოებელ 20 კომპანიას, საფეიქრო ინდუსტრიაში მომუშავე 50 კომპანიას ქ. ქუთაისში, არქიტექტურისა და დიზაინის სფეროში მოღვაწე 30 კომპანიას, „აწარმოე საქართველოში“ პროგრამის 20 ბენეფიციარს  და 20 ინდივიდუალურ პირს.  
აქტიურად მიმდინარეობს ევროკავშირის წევრ ქვეყნებში სავაჭრო გამოფენებში ქართველი ექსპორტიორების მონაწილეობის ხელშეწყობა, ქართული პროდუქციის პოპულარიზაცია და ახალი ბიზნეს-კონტაქტების დამყარება ბაზრის დივერსიფიკაციის მიზნით. მიმდინარე წლის ორი კვარტალის მონაცემებით 32-მა ქართულმა კომპანიამ მიიღო მონაწილეობა ევროკავშირის ქვეყნებში გამართულ სავაჭრო მისიებში, გამოფენებსა და კონფერენციებში.
გაუმჯობესებული სერვისების მიწოდების მიზნით გრძელდება ეტალონური ლაბორატორიების აღჭურვის პროცესი. 2018 წელს ელექტრობის ეტალონური განყოფილებისათვის შეძენილ იქნა თანამედროვე აღჭურვილობა, რამაც საშუალება მისცა ლაბორატორიას, ჩაენაცვლებინა მოძველებული აპარატურა და განეახლებინა ეტალონური ბაზა. ასევე მოხდა დამატებითი აღჭურვილობის შეძენა ტემპერატურისა და ტენიანობის ეტალონური განყოფილებისათვის როგორც სააგენტოს მიერ, ასევე მიმდინარე ევროკავშირის Twinning პროექტის ფარგლებში. ასევე მოხდა გარემო პირობების (ტემპერატურა, ტენიანობა, წნევა) მონიტორინგის ხელსაწყოების შეძენა მეტროლოგიის ინსტიტუტის ლაბორატორიებისათვის. 
2018 წლის 6 თვის მდგომარეობით საქართველოს სტანდარტად  სულ მიღებული იქნა 1001 სტანდარტი, მათ შორის: სსტ ისო (საერთაშორისო სტანდარტი)-33; სსტ ენ (ევროპული სტანდარტი)- 954; სსტ იეკ (საერთაშორისო ელექტროტექნიკური სტანდარტი)-4; სსტ ეტსი (ევროპის სატელეკომუნიკაციო სტანდარტი)-10.
მიმდინარე წლის ივნისში მიღებულ იქნა ევროკავშირის მიერ დაფინანსებული ტექნიკური დახმარების პროექტის ექსპერტების რეკომენდაციებისა და საქართველოს მთავრობის მიერ დამტკიცებული სამრეწველო პროდუქტების ბაზარზე ზედამხედველობის სტრატეგიის შესაბამისად მომზადებული პროდუქტის უსაფრთხოებისა და თავისუფალი მიმოქცევის კოდექსის ცვლილებები, რომლებიც აყალიბებს საქართველოში სამრეწველო პროდუქტებზე ბაზრის ზედამხედველობის სისტემას საუკეთესო ევროპული პრაქტიკის შესაბამისად.   
მომზადებულია მთავრობის დადგენილების პროექტი ,,ტექნიკური რეგლამენტი ფეთქებადსაშიშ გარემოში გამოსაყენებელი მოწყობილობებისა და სისტემების შესახებ“.  ამ ეტაპზე მიმდინარეობს შესაბამის უწყებებს შორის განხილვა.
მიმდინარე წლის თებერვალში აკრედიტაციის ცენტრმა ოფიციალური განაცხადით მიმართა აკრედიტაციის ევროპული თანამშრომლობის (EA) სამდივნოს აღიარების სფეროს სსტ ისო 15189 სამედიცინო ლაბორატორიების აკრედიტაციის გაფართოების თაობაზე, რაზეც EA-ს სამდივნოდან მიღებულია დადებითი პასუხი. მიმდინარე წლის ნოემბერში დაგეგმილია აკრედიტაციის ცენტრის გეგმიური შეფასება EA-ს მხრიდან აღიარებული სფეროების შენარჩუნების მიზნით, რის ფარგლებშიც დაგეგმილია ახალი სამედიცინო ლაბორატორიების სფეროს  შეფასება.
სანიტარულ და ფიტოსანიტარულ სფეროში საკანონმდებლო დაახლოების ნუსხის შესაბამისად მიმდინარე წელს განსზღვრულია საქართველოს კანონმდებლობის დაახლოება ევროკავშირის 24 სამართლებრივ აქტთან. ამ ეტაპზე დაახლოება განხორციელდა ევროკავშირის ორ სამართლებრივ აქტთან. კერძოდ, ევროკომისიის 1998 წლის 15 აპრილის 98/22/EC დირექტივასთან შესაბამისობაშია საქართველოს მთავრობის 2017 წლის 15 დეკემბრის N556 დადგენილება „ტექნიკური რეგლამენტის - „სასაზღვრო ინსპექციის პუნქტის გარდა კონტროლისათვის განსაზღვრულ სხვა ადგილზე მცენარეების, მცენარეული პროდუქტების და სხვა ფიტოსანიტარიული რეგულირებადი ობიექტების იდენტურობის შემოწმების და მცენარეთა სიჯანსაღის კონტროლის პროცედურებისა და პირობების დადგენის შესახებ“ დამტკიცების თაობაზე“ ასევე, ევროპის პარლამენტის და საბჭოს 2004 წლის 27 ოქტომბრის No1935/2004/EC რეგულაცისთან შესაბამისად დამტკიცდა საქართველოს მთავრობის 2018 წლის 5 ივნისის N317 დადგენილება „მოთხოვნები სურსათთან შეხებისათვის განკუთვნილი მასალებისა და საგნების მიმართ“.
შემუშავდა  საქართველოს მთავრობის 7 დადგენილების პროექტი, მათი ნაწილი გადაგზავნილია სახელმწიფო უწყებებში შესათანხმებლად და უახლოეს მომავალში წარედგინება საქართველოს მთავრობას, ხოლო დანარჩენზე მიმდინარეობს  განხილვები; ესენია: 1. „მოთხოვნები გენეტიკურად მოდიფიცირებული სურსათისა და ცხოველის საკვების შესახებ“; 2. „ტექნიკური რეგლამენტის - გენეტიკურად მოდიფიცირებული ორგანიზმების მიკვლევადობისა და ეტიკეტირების, გენეტიკურად მოდიფიცირებული ორგანიზმებისაგან წარმოებული სურსათის/ცხოველის საკვების მიკვლევადობის დამტკიცების შესახებ“; 3. „ტექნიკური რეგლამენტის -  ადამიანის მიერ მოხმარებისათვის განკუთვნილი ცხოველური წარმოშობის პროდუქტის წარმოება, გადამუშავება, დისტრიბუციასა და იმპორტთან დაკავშირებული ცხოველთა ჯანმრთელობის დაცვის წესის დამტკიცების შესახებ“ 4. „შინაური ბინადარი ცხოველების არაკომერციული გადაადგილების შესახებ წესი “; 5. ტექნიკური რეგლამენტი  -   მცენარეული და ცხოველური წარმოშობის პროდუქტებ(ზე)ში პესტიციდების ნარჩენების მაქსიმალური დონის  განსაზღვრისათვის სახელმწიფო კონტროლის განხორციელებისას ნიმუშის აღების მეთოდების  დამტკიცების შესახებ“; 6. „ტექნიკური რეგლამენტის  - „ბოსტნეულის და ბაღჩეულის  გასამრავლებელი (გარდა თესლისა) და სარგავი მასალის ბაზარზე განთავსების პროცედურების“  დამტკიცების თაობაზე“; 7. „ტექნიკური რეგლამენტის  - „ვაზის ვეგეტატიური გამრავლებისთვის საჭირო მასალების ბაზარზე განთავსების პროცედურების“  დამტკიცების თაობაზე“.
სურსათის უვნებლობის, ვეტერინარიისა და მცენარეთა დაცვის მიმართულებით  გრძელდება დიაგნოსტიკის ახალი მეთოდების დანერგვა. მიმდინარე წლის 6 თვის მონაცემებით სურსათის უვნებლობის მიმართულებით დაინერგა კვლევის 9 მეთოდი, მცენარეთა დაცვის მიმართულებით დაინერგა 9 ახალი მეთოდი, ხოლო ვეტერინარიის მიმართულებით - 5 ახალი მეთოდი. 
ევროკავშირის ყოვლისმომცველი ინსტიტუციური განვითარების პროგრამის (CIB)  პროგრამის მხარდაჭერით მიმდინარეობს სასაზღვრო ინსპექციის პუნქტის „წითელი ხიდის“ სანიტარული, ფიტოსანიტარული და ვეტერინარული კონტროლისთვის აუცილებელი ინფრასტრუქტურის მშენებლობა, რომელიც დასრულდება წლის ბოლომდე. ამასთან, მიმდინარე წლის პირველ კვარტალში სასაზღვრო გამშვებ პუნქტ „სადახლოზე“  დაიწყო სანიტარული, ფიტოსანიტარული და ვეტერინარული კონტროლისთვის საჭირო ინფრასტრუქტურის მშენებლობა. მშენებლობის პირველი ეტაპი დასრულდება 2018 წლის ბოლომდე.
ფინანსთა სამინისტროს შიდა სამუშაო ჯგუფის მიერ მომზადდა საბაჟო კოდექსის პროექტი, რომელიც კომენტარებისათვის მიეწოდა საგადასახადო და საბაჟო საკითხების დირექტორატს (DG TAXUD) მათი მხრიდან შემდგომი შენიშვნების მიღების მიზნით. ევროკომისიასთან შეთანხმების საფუძველზე აღნიშნული კოდექსი შემუშავებულ იქნა ე.წ. „Union Customs Code“-ის შესაბამისად. კოდექსმა ჩაანაცვლა DCFTA-ის ფარგლებში განსაზღვრული ე.წ. „Community Customs Code“.
მიმდინარე წლის მარტში დაიწყო ევროკავშირის   Twinning პროექტი - „ტრანზიტის საერთო პროცედურების შესახებ“ (CTC)  და „ერთიანი ადმინისტრირების დოკუმენტის“ (SAD) კონვენციებთან მიერთებისა და „ახალი კომპიუტერიზებული სატრანზიტო სისტემის” (NCTS) იმპლემენტაციის  მიზნით. აღნიშნული პროექტი შედგება 3 კომპონენტისაგან:
· საკანონმდებლო ბაზის განვითარება და შესაბამისი სამართლებრივი ჩარჩოს შექმნა. 
· საინფორმაციო ტექნოლოგიების სისტემის შესწავლა-ადაპტირება - შემოსავლების სამსახურის არსებული საინფორმაციო სისტემის განახლება ახალი კომპიუტერული სატრანზიტო სისტემის NCTS მოთხოვნების დაკმაყოფილების მიზნით.
· სამსახურის ადამიანური და ინსტიტუციონალური რესურსების განვითარება და ცნობადობის ამაღლება. 
საქართველოს საჰაერო კოდექსში 2017 წელს განხორციელებული ცვლილებების საფუძველზე საჰაერო გადამზიდავ კომპანიებს დაეკისრათ ვალდებულება, საქართველოს სახელმწიფო უსაფრთხოების სამსახურის მმართველობის სფეროში შემავალ საჯარო სამართლის იურიდიულ პირს − საქართველოს ოპერატიულ-ტექნიკურ სააგენტოს - მიაწოდონ მგზავრის შესახებ წინასწარი მონაცემები (API) და მგზავრის სახელის შესახებ ჩანაწერის მონაცემები (PNR). 2018 წლის 10 აპრილის საქართველოს მთავრობის №174 დადგენილებით დამტკიცდა ავიაგადამზიდველის მიერ უფლებამოსილი ორგანოსთვის მგზავრის წინასწარი მონაცემებისა და მგზავრის სახელის ჩანაწერის მონაცემების მიწოდების წესი.  ავიაგადამზიდველებთან და შესაბამის უწყებებთან თანამშრომლობით ხორციელდება სათანადო ღონისძიებები რეგულაციების შემდგომი იმპლემენტაციისთვის.
საჰაერო მგზავრებზე წინასწარი ინფორმაციის/მგზავრების პირადი მონაცემების გაცვლის შესახებ (API/PNR) რეგულაციები ამოქმედდა საქართველოს ფინანსთა მინისტრის 2018 წლის 1 ივნისის ბრძანების N213-ის საფუძველზე „საქართველოს საბაჟო ტერიტორიაზე საქონლის გადაადგილებისა და გაფორმების შესახებ ინსტრუქციის დამტკიცების თაობაზე“ საქართველოს ფინანსთა მინისტრის 2012 წლის 26 ივლისის №290 ბრძანებაში ცვლილების შეტანის შესახებ.
საქართველოს კანონის პროექტი „ელექტრონული კომერციის შესახებ“ გადის საბოლოო კორექტირებას  USAID-ის „მმართველობა განვითარებისთვის (G4G)“ პროექტის დახმარებით მოწვეული ევროპელი ექსპერტის მიერ პროექტის ევრორეგულაციებთან შესაბამისობის დადგენის დროს გამოვლენილი განსხვავებების კუთხით.  
ევროკომისიასთან კონსულტაციების შედეგად განხორციელდა ფოსტის შესახებ კანონპროექტის დახვეწა. შედეგად მომზადებულია ფოსტის შესახებ კანონის პროექტი საბოლოო ვერსია, რომელიც უმოკლეს ვადაში წარედგინება საქართველოს პარლამენტს. 
სახელმწიფო შესყიდვების სააგენტოს ფარგლებში შექმნილმა სამუშაო ჯგუფმა დაასრულა საერთაშორისო ორგანიზაციებისა და საერთაშორისო ფინანსური ინსტიტუტების მიერ სახელმწიფო შესყიდვების შესახებ ახალ კანონპროექტთან დაკავშირებით მომზადებული შენიშვნების განხილვა. შემდგომი სრულყოფის მიზნით მიმდინარეობს აღნიშნული  შენიშვნების კანონპროექტში ასახვა, რის შემდეგაც განახლებული კანონპროექტი განსახილველად გაეგზავნება საქართველოს მთავრობას და მსხვილ შემსყიდველ ორგანიზაციებს. კანონპროექტი მომზადებულია ასოცირების შეთანხმების XVI-C და XVI-D დანართების შესაბამისად.
მიმდინარე წლის პირველ კვარტალში სახელმწიფო შესყიდვების ერთიან ელექტრონულ სისტემაში (e-Procurement) განხორციელდა ცვლილება, რომელიც ასახავს 2017 წლის 23 დეკემბერს განხორციელებული საკანონმდებლო ცვლილებების შედეგად გათვალისწინებულ მოთხოვნებს. აღნიშნული ცვლილებების საფუძველზე განისაზღვრა სახელმწიფო შესყიდვებთან დაკავშირებული დავების განხილვის საბჭოს  ახალი ინსტიტუციური მოწყობა. კერძოდ, სისტემაში ჩაშენდა ევროკავშირის ზღვრებს ზემოთ სატენდერო დავების გასაჩივრების ახალი პროცედურა, რომლის ფარგლებშიც  სახელმწიფო შესყიდვებთან დაკავშირებულ დავებს განიხილავს საბჭო განსხვავებული შემადგენლობით. საბჭოს განახლებული შემადგენლობით ფუნქციონირებისა და ბიზნეს - პროცესების მხარდასაჭერად ასევე დაინერგა ახალი ელექტრონული სერვისები. ცვლილება აისახა დავების განხილვის კალენდარშიც, სადაც ევროკავშირის ზღვრებს ზემოთ გასაჩივრებულ ტენდერებს ენიჭება განსხვავებული ფერი და უნიკალური ნომერი. 
მიმდინარე წლის მეორე კვარტლის განმავლობაში სახელმწიფო შესყიდვების ერთიანი ელექტრონული სისტემის (e-Procurement) ფარგლებში რეგისტრირებული შემსყიდველი ორგანიზაციის პროფილს დაემატა რეგიონების მიხედვით კატეგორიზაციის კომპონენტი.
საზოგადოებრივი ცნობიერების ამაღლების მიზნით სსიპ - საქართველოს ინტელექტუალური საკუთრების ეროვნული ცენტრი - ,,საქპატენტის“  მიერ აქტიურად გრძელდება სემინარებისა და სამუშაო შეხვედრების ჩატარება. საქპატენტი აქტიურად ახორციელებს მოსამართლეებისათვის და ადვოკატებისათვის ინტელექტუალური საკუთრების უფლებებთან დაკავშირებულ საკითხზე ტრენინგების ორგანიზებას.  
2018 წლის 14 მარტს საქპატენტში გაიმართა ევროკავშირთან ასოცირების ხელშეკრულებით გათვალისწინებული საქართველო-ევროკავშირის გეოგრაფიული აღნიშვნების ქვეკომიტეტის სხდომა, სადაც ხელი მოეწერა გეოგრაფიული აღნიშვნების ქვეკომიტეტის N1/2018 გადაწყვეტილებას ,,ერთი მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს  და, მეორე მხრივ, საქართველოს შორის ასოცირების შესახებ შეთანხმების XVII-C და XVII-D დანართებში ცვლილებების შეტანის შესახებ“. გადაწყვეტილების ხელმოწერის შედეგად ევროკავშირის ტერიტორიაზე დაცვა მიენიჭა ოთხ ახალ ქართულ გეოგრაფიულ აღნიშვნას: ,,ტყიბულის ჩაი“, „მაჭახელას თაფლი“, „ქუთაისის მწვანილი“ და „ახალქალაქის კარტოფილი“. ასევე, განახლდა საქართველოს ტერიტორიაზე დაცული ევროკავშირის გეოგრაფიული აღნიშვნების სია. 
გაიმართა ტყის ახალი კოდექსის პროექტის საჯარო განხილვა, ხოლო მიღებული შენიშვნები აისახა დოკუმენტში, რითაც ტყის კოდექსის კანონპროექტის შემუშავების პროცესი დასრულდა. მიმდინარე წლის მეორე კვარტალში ტყის კოდექსის პროექტი განსახილველად წარედგინა საქართველოს მთავრობას. ამასთან, შემუშავებულია „ტყით სარგებლობის წესის დამტკიცების შესახებ", „ტყის აღრიცხვისა და მონიტორინგის წესის დამტკიცების შესახებ" და „ტყის დაცვის, მოვლის და აღდგენის წესის დამტკიცების შესახებ" საქართველოს მთავრობის დადგენილებების პროექტების პირველადი სამუშაო ვერსიები, რომელთა გადამუშავება ტყის კოდექსის კანონპროექტთან შესაბამისობაში მოსაყვანად დაიწყება კოდექსის პარლამენტის მიერ მიღების შემდეგ.
მიმდინარე წლის 18 თებერვალს შრომის საერთაშორისო ორგანიზაციის ფინანსური და ტექნიკური მხარდაჭერით სოფელ კაჭრეთში გაიმართა სოციალური პარტნიორობის სამმხრივი კომისიის სტრატეგიული დაგეგმარების შეხვედრა, რომელსაც ესწრებოდნენ როგორც სოციალური პარტნიორები, ისე საერთაშორისო ორგანიზაციების წარმომადგენლები. შეხვედრაზე წარდგენილ იქნა კომისიის 2016-2017 წლების სამოქმედო გეგმის შესრულების ანგარიში და შემუშავდა კომისიის საქმიანობის 2018-2019 წლების სამოქმედო გეგმა, რომელიც  სოციალური პარტნიორობის სამმხრივი კომისიის სხდომაზე დამტკიცდა 2018 წლის 19 აპრილს.
5.	ეკონომიკური თანამშრომლობა
[bookmark: _Toc479064202]წინასწარი შეფასებით წინა წლის შესაბამის პერიოდთან შედარებით 2018 წლის ივლისში რეალური მთლიანი შიდა პროდუქტის ზრდის ტემპმა 4,6 პროცენტი შეადგინა. 2018 წლის პირველი შვიდი თვის საშუალო რეალური ზრდა 5,5 პროცენტით განისაზღვრა.[footnoteRef:3] [3:  http://geostat.ge/cms/site_images/_files/georgian/economic/ekonomikuri%20zrda_ivlisi%20(geo)_2018.pdf] 


წინასწარი მონაცემებით საქართველოში განხორციელებული პირდაპირი უცხოური ინვესტიციების მოცულობამ 2018 წლის II კვარტალში 389.2 მლნ. აშშ დოლარი შეადგინა, რაც 2017 წლის II კვარტალის დაზუსტებულ მონაცემებს 9.4 პროცენტით აღემატება,[footnoteRef:4] (აქედან, 232,4 მლნ. აშშ დოლარი ევროკავშირის წევრ სახელმწიფოებზე მოდის).[footnoteRef:5] [4:  http://geostat.ge/cms/site_images/_files/georgian/bop/ucxouri%20investiciebi%2010.09%20(geo).pdf]  [5:  http://geostat.ge/index.php?action=page&p_id=2230&lang=geo] 


2018 წლის იანვარ-ივლისში საქართველოდან ევროკავშირის ქვეყნებში განხორციელებული ექსპორტის მოცულობა, 417.7 მლნ. აშშ დოლარით განისაზღვრა, რაც 20.2 პროცენტით აღემატება წინა წლის შესაბამისი პერიოდის მაჩვენებელს და ქვეყნის მთლიანი ექსპორტის 22.3 პროცენტს შეადგენს. იმპორტმა 1 536.1 მლნ. აშშ დოლარს მიაღწია (27.2 პროცენტით მეტი) და მთლიანი იმპორტის 29.7 პროცენტი შეადგინა. სავაჭრო ბრუნვამ ევროკავშირის ქვეყნებთან 1 953.8 მლნ.აშშ დოლარი შეადგინა, რაც წინა წლის შესაბამისი პერიოდის მაჩვენებელს 25.6 პროცენტით აღემატება. რაც შეეხება სავაჭრო დეფიციტს, 2018 წლის იანვარ-ივლისში მთლიან უარყოფით სავაჭრო ბალანსში მისი წილი 33.8 პროცენტით განისაზღვრა.[footnoteRef:6] [6:  http://geostat.ge/index.php?action=wnews&lang=geo&npid=642] 


დამატებული ღირებულების გადასახადით დაბეგვრასთან დაკავშირებულ  საკითხებზე მიმდინარეობს საქართველოს კანონმდებლობის აღნიშნულ დირექტივასთან აპროქსიმაციის მიზნით საქართველოს საგადასახადო კოდექსის ცვლილებების პროექტზე მუშაობა. ამასთან, საქართველოს საგადასახადო კოდექსში განხორციელდა ცვლილებები გარკვეულ საკითხებზე, როგორებიცაა:  საჰაერო ხომალდებისათვის ტექნიკური მომსახურების გაწევის დღგ-ისგან გათავისუფლება და სხვ.  

სადაზღვევო მედიაციის შესახებ  ევროპარლამენტისა და საბჭოს 2002 წლის 9 დეკემბრის  დირექტივასთან (2002/92/EC) დაახლოების მიზნით საქართველოს მთავრობას წარედგინა შესაბამისი კანონპროექტი, ასევე მომზადების პროცესშია კანონქვემდებარე აქტები. 

შემუშავებულ იქნა ახალი „მეწარმეთა შესახებ“ საქართველოს კანონის პროექტი, რომელშიც ასახულია ასოცირების შეთანხმების XXVIII დანართით გათვალისწინებული ევროკავშირის სამართლებრივი აქტები საკორპორაციო სამართლის მიმართულებით. კანონპროექტს ჩაუტარდა რეგულირების ზემოქმედების შეფასება. საჯარო განხილვების დასრულების შემდეგ კანონპროექტი წარედგინება საქართველოს მთვარობას.

სახელმწიფო აუდიტის სამსახურის მიერ მომზადდა მოხსენება  „საქართველოს 2017 წლის სახელმწიფო ბიუჯეტის შესრულების წლიური ანგარიშის შესახებ“ მთავრობის ანგარიშზე და 14 მაისს წარედგინა საქართველოს პარლამენტს.

ფინანსურ კონგლომერატში საკრედიტო ინსტიტუტების, სადაზღვევო კომპანიებისა და საინვესტიციო კომპანიების დამატებითი ზედამხედველობის შესახებ 2002 წლის 16 დეკემბრის ევროპარლამენტისა და საბჭოს 2002/87/EC დირექტივასთან დაახლოების მიზნით ეროვნული ბანკის მიერ შემუშავებულია კანონპროექტი, რომელიც გადის საბოლოო შესწორებების ეტაპს.  უახლოეს მომავალში საბოლოო ვერსია შეთანხმდება სსიპ - საქართველოს დაზღვევის სახელმწიფო ზედამხედველობის სამსახურთან, ხოლო შემდეგ წარედგინება საქართველოს მთავრობას.
განხორციელდა საკრედიტო ინსტიტუტების რეორგანიზაციისა და ლიკვიდაციის შესახებ 2001 წლის 4 აპრილის ევროპარლამენტისა და საბჭოს 2001/24/EC დირექტივის დეტალური ანალიზი. ანალიზის საფუძველზე გამოიკვეთა, რომ 2001/24/EC დირექტივის სრულად შესრულება ამ ეტაპზე არ საჭიროებს საკანონმდებლო ცვლილებების განხორციელებას. მისი მოთხოვნები აისახა კანონქვემდებარე ნორმატიულ აქტში, კერძოდ, 2001/24/EC დირექტივასთან დაახლოების  მიზნით მიღებულ იქნა „კომერციული ბანკის ლიკვიდაციის წესის დამტკიცების შესახებ“ საქართველოს ეროვნული ბანკის პრეზიდენტის 2018 წლის 16 მარტის N46/04 ბრძანება.
ფულადი სახსრების გადარიცხვისას გადამხდელის შესახებ თანმხლები ინფორმაციის თაობაზე ევროპარლამენტისა და საბჭოს 2015 წლის 20 მაისის (EU) 2015/847 რეგულაციასთან დაახლოების მიზნით საქართველოს ეროვნული ბანკის მიერ შემუშავებულია შესაბამისი ნორმატიული აქტის პროექტი, რომლის თაობაზეც შედგა ინტენსიური კონსულტაციები დაინტერესებულ პირებთან. 

6. თანამშრომლობის სხვა სფეროები
6.1 ტრანსპორტი

დამტკიცდა  ნორმატიული აქტი, რომლითაც განისაზღვრა სამოქალაქო აეროპორტებისთვის საავიაციო უშიშროების სფეროში დადგენილი მოთხოვნებიდან გამონაკლისების დაშვების კონკრეტული პირობები (ევროკომისიის 2009 წლის 18 დეკემბრის №1254/2009 რეგულაციის შესაბამისად).
მომზადდა საქართველოს მთავრობის დადგენილების პროექტი „ტექნიკური რეგლამენტის სატრანსპორტო  საშუალებებით  სახიფათო ტვირთების გადაზიდვის წესის” დამტკიცების თაობაზე.
დასრულდა აუცილებელი შიდასახელმწიფოებრივი პროცედურები საქართველოს მხრიდან და  2018 წლის 13 ივნისს გამოიცა მთავრობის № 335დადგენილება „გემებზე მავნე დაბინძურების საწინააღმდეგო სისტემების კონტროლის შესახებ“ საერთაშორისო კონვენციასთან შეერთებისა და ძალაში შესვლის თაობაზე.
მომზადდა კანონპროექტი „საავტომობილო ტრანსპორტის შესახებ“ საქართველოს კანონში ცვლილების შეტანის თაობაზე 2009 წლის 21 ოქტომბრის ევროპარლამენტისა და საბჭოს (EC) № 1071/2009 რეგულაციის შესაბამისად.
რკინიგზით მგზავრთა გადაყვანის სახელმწიფო მომსახურების შესახებ საქართველოს კანონმდებლობის ევროპარლამენტისა და საბჭოს 2007 წლის 23 ოქტომბრის №1370/2007 რეგულაციასთან დაახლოების მიზნით სს საქართველოს რკინიგზის მიერ მომზადდა შესაბამისი ნორმატიული აქტის პროექტი.
6.2 თანამშრომლობა ენერგეტიკის სფეროში
მომზადდა ენერგეტიკის შესახებ კანონის პროექტი.
„რეგიონალური ელექტროგადაცემის გაუმჯობესების პროექტის" ფარგლებში საქართველოს ტერიტორიაზე მიმდინარეობს ქვესადგურების და ელექტროგადამცემი ხაზების (ეგხ) მშენებლობა/რეკონსტრუქცია: დასრულდა 110კვ.  ელექტროგადამცემი ხაზის - „ხუდონის“ რეკონსტრუქცია; სრულდება 500კვ. ხაზის „ქსანი-სტეფანწმინდის“ მშენებლობა (შესრულებულია სამუშაოების 90%).
საქართველოს კანონმდებლობის 1994 წლის 30 მაისის ევროპარლამენტისა და საბჭოს 94/22/EC დირექტივასთან „ნახშირწყალბადის რესურსების ძიების, მოპოვებისა და წარმოების ნებართვების მიღებისა და გამოყენების პირობების შესახებ“ დაახლოების მიზნით შეტანილია  ცვლილებები ნავთობისა და გაზის მარეგულირებელ ეროვნულ წესებში.
6.3 გარემოს დაცვა 
საქართველოს მთავრობის 2018 წლის 22 მაისის N1124 განკარგულებით დამტკიცდა 2017-2021 წლების გარემოს დაცვის მოქმედებათა მესამე ეროვნული პროგრამა (NEAP-3).
შემუშავდა „წყლის რესურსების მართვის შესახებ“ საქართველოს კანონის  პროექტის საბოლოო ვერსია. კანონპროექტი გაგზავნილია უწყებებში შენიშვნებისათვის და განთავსებულია სამინისტროს ვებ-გვერდზე საჯარო განხილვისთვის. 
2018 წლის 31 მაისს გაიმართა  „ბიომრავალფეროვნების შესახებ“ კანონის პროექტის საჯარო განხილვა; ამ ეტაპზე მიმდინარეობს კანონპროექტში  შენიშვნებისა და კომენტარების ასახვა. 
მომზადდა „ქიმიური ნივთიერებებით ან ქიმიური ნარევებით გამოწვეული მასშტაბური ავარიების პრევენციის შესახებ" კანონპროექტის სამუშაო ვერსია.
შემუშავებულია და განხილვის პროცესშია „სამრეწველო ემისიების შესახებ“ საქართველოს კანონის პროექტი.
მიღებულია „ტექნიკური რეგლამენტის − ნარჩენების ინსინერაციისა და თანაინსინერაციის პირობების დამტკიცების თაობაზე“ საქართველოს მთავრობის 2018 წლის 8 ივნისის N325 დადგენილება. 
მომზადდა და 2018 წლის 14 ივნისს გაიმართა „გარემოსდაცვითი პასუხისმგებლობის შესახებ“ საქართველოს კანონის პროექტის საჯარო განხილვა. ამჟამად მიმდინარეობს სახელმწიფო უწყებების მიერ წარმოდგენილი შენიშვნების ასახვა.
შემუშავებულია და განხილვის პროცესშია „გარემოსდაცვითი ინფორმაციის ხელმისაწვდომობის შესახებ“ საქართველოს მთავრობის დადგენილების პროექტი.

6.4 სოფლის მეურნეობა და სასოფლო განვითარება
2018 წელს აგროდაზღვევის პროექტის ფარგლებში გაიცა 9,326  პოლისი. დაზღვეული მოსავლის ფართობი შეადგენს 10,323 ჰა-ს, დაზღვეული მოსავლის ღირებულება - 78,761,112 ლარს. სააგენტოს გადასახდელი წილი სადაზღვეო პრემიაში შეადგენს 4,069,927 ლარს.
2018 წლის პირველ ნახევარში შეღავათიანი აგროკრედიტის პროექტის ფარგლებში გაიცა 1,776 სესხი,  აქედან 1,774   სესხი -  124,209,948 ლარის და  2  სესხი - 167,000 აშშ დოლარის ოდენობით. გაიხსნა 2 ახალი  და გაფართოვდა 35 არსებული საწარმო. 
გადამამუშავებელ საწარმოთა თანადაფინანსების პროექტით დაფინანსებულ ახალგახსნილ საწარმოებში დაინერგა სურსათის უვნებლობის მართვის საერთაშორისო სტანდარტების და სისტემების (HACCP  და ISO22000:2005) თანამედროვე ტექნოლოგიები და მეთოდოლოგიები. ISO 22000-ის დანერგვის მიზნით გაფორმებულია 2 ახალი ხელშეკრულება. ISO 2200 სერტიფიკატი მიიღო 5-მა საწარმომ.
განხორციელდა სასოფლო-სამეურნეო პროდუქტების გადამამუშავებელი და შემნახველი საწარმოების თანადაფინანსების პროექტი. პროექტის ფარგლებში 2018 წელს  დაფინანსდა 11 საწარმო, აქედან 3 - გადამამუშავებელ საწარმოთა კომპონენტის ფარგლებში, ხოლო 8 -  შემნახველ საწარმოთა კომპონენტის ფარგლებში. ჯამურმა ინვესტიციამ შეადგინა 14,357,300 ლარი, საიდანაც სააგენტოს თანადაფინანსება შეადგენდა - 5,639,948 ლარს. საანგარიშო პერიოდში გაიხსნა 6 ახალი საწარმო. 
ხორციელდება სახელმწიფო პროგრამა - დანერგე მომავალი, რომლის ფარგლებშიც საანგარიშო პერიოდში 194 ბენეფიციარს დაუმტკიცდა 201 გასაშენებელი ბაღის პროექტი. ბაღების ჯამურმა ფართობმა შეადგინა - 1,232 ჰა, ინვესტიციის მოცულობამ - 13,188,605 ლარი, საიდანაც სააგენტოს თანადაფინანსება შეადგენდა 6,957,393  ლარს.
ჩაის პლანტაციების რეაბილიტაციის  პროექტის ფარგლებში ხელშეკრულება გაუფორმდა 10 ბენეფიციარს, სარეაბილიტაციო პლანტაციების ფართობი შეადგენს 269 ჰექტარს. რეაბილიტაციის ჯამური ღირებულება - 672,231 ლარს, საიდანაც სააგენტოს თანადაფინანსება შეადგენს 448,134 ლარს.
სოფლის მეურნეობის მოდერნიზაციის, ბაზარზე წვდომის და მოქნილობის თანადაფინასების პროგრამის (IFAD) ფარგლებში დამტკიცდა 167 პროექტი, მათ შორის, 26 პროექტი დაუმტკიცდა 26 ქალ ბენეფიციარს. პროექტების ჯამური ინვესტიცია შეადგენს - 5,399,258 ლარს, საიდანაც სააგენტოს თანადაფინანსების მოცულობამ შეადგინა  2,203,944 ლარი. მოეწყო 2 ქარსაცავის, 1 კომპოსტი/ვერმიკულტურის და 1 დაფნის სადემონსტრაციო ნაკვეთი კახეთის, შიდა ქართლის, აჭარის და სამეგრელოს რეგიონებში, თეორიული და პრაქტიკული სწავლება ჩაუტარდა 380 ფერმერს (მათ შორის 118 ქალი). მიწის აღდგენითი სამუშაოების ჩატარების შედეგად დატბორვისგან დაცულია 120 ჰექტარი სასოფლო-სამეურნეო მიწა.
ახალგაზრდა მეწარმეების განვითრების პროგრამის   ფარგლებში გაფორმდა 18 ხელშეკრულება, მათ შორის, ხელშეკრულება გაუფორმდა 4 ქალ ბენეფიციარს. პროექტების ჯამური ინვესტიცია შეადგენს 1,906,838 ლარს, საიდანაც სააგენტოს თანადაფინანსების მოცულობამ შეადგინა - 751,113 ლარი.
2018 წლის 11 მაისს ქ. თბილისში გაიმართა ეროვნული სემინარი ლურჯი ეკონომიკის თემაზე. სემინარზე გამოთქმული მოსაზრებების გათვალისწინებით ევროპელმა ექსპერტებმა შეიმუშავეს ანგარიში, რომელშიც ასახულია ლურჯ ეკონომიკასთან დაკავშირებული ეროვნული პრიორიტეტები. სემინარის შედეგების შესაბამისად მიმდინარეობს საზღვაო მმართველობის კუთხით ქვეყნის შეფასების დოკუმენტის სრულყოფა. 
6.5 დასაქმება, სოციალური პოლიტიკა და თანაბარი შესაძლებლობები
2018 წლის იანვარ-ივნისში ჩატარდა დასაქმების 6  ფორუმი.  დასაქმების ფორუმებში სულ მონაწილეობა მიიღო 92-მა დამსაქმებელმა და 1000 -ზე მეტმა სამუშაოს მაძიებელმა. დამსაქმებლებმა წარმოადგინეს 2000-მდე აქტიური ვაკანსია სხვადასხვა სფეროდან. 2018 წლის ფორუმების ფარგლებში დასაქმდა 37 სამუშაოს მაძიებელი. 2018 წლის 1 ივლისის მდგომარეობით Worknet-ში 183 057 სამუშაოს მაძიებელია დარეგისტრირებული. მათგან აქტიური მაძიებელია - 156920, მათ შორის  შშმ პირი - 4635.
2018 წლის პროფესიული მომზადება-გადამზადების პროგრამაში რეგისტრაციის პროცესი გაიარა 2347 სამუშაოს მაძიებელმა. სასწავლო პროცესში 41 მოთხოვნად პროფესიაზე ჩაერთო 2311 ბენეფიციარი, (აქედან, თბილისის მასშტაბით 1079, ხოლო დანარჩენ მუნიციპალურ ერთეულებში - 1234). პროგრამაში ჩართულია 187 იძულებით გადაადგილებული პირი, 384 სოციალურად დაუცველი პირი, 23 ყოფილი პატიმარი, 1  პრობაციონერი და 72 შშმ პირი.
შრომითი მიგრაციის სფეროში ქვეყანათაშორისი თანამშრომლობის გაძლიერების კუთხით 2018 წლის პირველ ნახევარში მომზადდა პოლონეთთან შრომითი მიგრაციის სფეროში თანამშრომლობის ხელშეკრულების პროექტი.
2018 წლის 21 მარტს ძალაში შევიდა საქართველოს კანონი „შრომის უსაფრთხოების შესახებ". კანონი ვრცელდება მომეტებული საფრთხის შემცველ, მძიმე, მავნე და საშიშპირობებიან სამუშაოებზე.
2018 წლის აპრილში შრომით მედიატორებს შრომის საერთაშორისო ორგანიზაციის მიერ მოწვეული და ადგილობრივი ექსპერტების მიერ ჩაუტარდათ ტრენინგი. 2018 წლის იანვარ-ივნისში  მიმდინარეობდა 4 შრომითი დავა. ყველა მათგანზე დაინიშნა დავის მედიატორი. ორი დავა გადაწყდა დადებითად.
2018 წლის 19 აპრილს სოციალური პარტნიორობის სამმხრივი კომისიის რიგგარეშე მეოთხე  სხდომაზე დამტკიცდა  სოციალური პარტნიორობის სამმხრივი კომისიის 2018-2019 წლების სამოქმედო გეგმა. სხდომა ჩატარდა  საქართველოს პროფესიული კავშირების გაერთიანების მოთხოვნით ტყიბულის მინდელის სახელობის შახტაში დასაქმებულ პირთა სოციალური შეღავათებისა და შახტებში შრომის უსაფრთხოების საკითხების განხილვის მიზნით.  ჩატარდა სოციალური პარტნიორობის სამმხრივი კომისიის ფარგლებში შექმნილი სამუშაო ჯგუფის 2 შეხვედრა.
შრომის პირობების ინსპექტირების 2018 წლის სახელმწიფო პროგრამის ფარგლებში მიმდინარე წლის პირველ ნახევარში ინსპექტირება ჩატარდა 55 კომპანიაში.
საქართველოს მთავრობის 2016 წლის 7 მარტის N112 დადგენილების „იძულებითი შრომისა  და შრომითი ექსპლუატაციის პრევენციისა და მათზე რეაგირების მიზნით სახელმწიფო ზედამხედველობის განხორციელების წესის შესახებ“  შესაბამისად 2018 წლის იანვარი-ივნისის პერიოდში შემოწმდა 104 საწარმო/ორგანიზაცია ტრეფიკინგის პრევენციის, მათ შორის, ბავშვთა შრომის გამოვლენის მიზნით. შემოწმების განხორციელების ეტაპზე შრომითი ურთიერთობის სუბიექტებს მიეწოდათ ინფორმაცია  ბავშვთა შრომის აღმოფხვრის მიმართულებით.
„ბავშვთა დაცვის მიმართვიანობის (რეფერირების) პროცედურების დამტკიცების თაობაზე“ საქართველოს მთავრობის 2016 წლის 12 სექტემბრის N437 დადგენილების შესაბამისად  2018 წლის 6 თვის მონაცემებით შემოსულია 1733 მომართვა ბავშვზე განხორციელებული ძალადობის შემთხვევებზე. ყველა მათგანზე განხორციელდა რეაგირება - დადასტურდა 376 შემთხვევა, 135 შემთხვევაში მიმდინარეობს მოკვლევა.
შინაგან საქმეთა სამინისტრომ არასამთავრობო ორგანიზაცია „ძალადობისგან დაცვის ეროვნულ ქსელთან” თანამშრომლობით და ესტონეთის საელჩოს დაფინანსებით 2018 წლის 15 ივლისს და 21 ივლისს თბილისში, შსს აკადემიაში, ჩაატარა ტრენინგი ბავშვთა დაცვის მიმართვიანობის (რეფერირების) პროცედურების საკითხებზე. აღნიშნული ტრენინგის ფარგლებში გადამზადდა შსს-ს 31 თანამშრომელი.  
ალტერნატიულ სერვისებში გადაყვანისას ბავშვების საუკეთესო ინტერესების გათვალისწინებით 2018 წელს   მინდობით აღზრდაში განთავსდა  144 ბავშვი,  მათ შორის, ჩვილ ბავშვთა სახლიდან -  4 .  მინდობითი აღზრდიდან გაშვილდა 22 ბავშვი, ხოლო ჩვილ ბავშვთა სახლიდან - 1. რეინტეგრაციის ქვეპროგრამაში ჩაერთო 42 არასრულწლოვანი,  ხოლო მცირე საოჯახო ტიპის სახლში გადავიდა 76  ბავშვი.
შშმ პირთა შეფასებისა და სტატუსის მინიჭების სისტემის რეფორმირების კუთხით მოცემულ ეტაპზე ექსპერტთა სამუშაო ჯგუფის მიერ მომზადებული იქნა  ,,შეზღუდული შესაძლებლობის შეფასების  განსაზღვრის ახალი მეთოდოლოგიისა და სისტემის პილოტირების  სამოქმედო გეგმა“. მსოფლიო ჯანდაცვის ორგანიზაციის (WHO) ICF-ის ექსპერტებთან  ინტენსიური კონსულტაციების  შედეგად ზრდასრული შშმ პირების შეფასებისთვის შერჩეული იქნა ინსტრუმენტი -  Disability Assessment Schedule 2.0 (WHODAS 2.0) და საპილოტე რეგიონი -აჭარა.
2018 წლის 1 იანვრიდან 23 ივლისის პერიოდში დევნილებს საკუთრებაში გადაეცათ და დაურეგისტრირდათ 828 უძრავი ქონება - საცხოვრებელი ფართი.
6.6 სამოქალაქო უსაფრთხოება
2018 წლის 27  ივნისს  საქართველოს პარლამენტმა მიიღო ევროკავშირისა და ნატოს ექსპერტების მიერ დადებითად შეფასებული საკანონმდებლო პაკეტი „სამოქალაქო უსაფრთხოების შესახებ“. 
ახალი საკანონმდებლო ცვლილებები ითვალისწინებს საგანგებო სიტუაციების მართვის სამსახურის განვითარებასა და საგანგებო სიტუაციების მართვის ცენტრალიზებული პროფესიული მოდელის ჩამოყალიბებას. ახალი საკანონმდებლო პაკეტის მიხედვით დაინერგა საგანგებო სიტუაციების მართვის 2 დონიანი სისტემა:  ადგილობრივი და ეროვნული.  ასევე დაგეგმილია მოხალისეთა ორგანიზებული სისტემის და  ალტერნატიული სამხედრო სამსახურის ჩამოყალიბება, ექსპერტთა მუდმივმოქმედი საკონსულტაციო საბჭოს შექმნა, სახანძრო ზედამხედველობის თანამედროვე სისტემის დანერგვა, რისკების მართვის და ანალიზის ერთიანი სისტემის შექმნა. 
2018 წლის 13 ივლისს ხელი მოეწერა საქართველოს საგანგებო სიტუაციების მართვის სამსახურსა და ევროკომისიის სამოქალაქო უსაფრთხოებისა და ჰუმანიტარული დახმარების გენერალურ დირექტორატს (DG ECHO) შორის კატასტროფების რისკის მართვის სფეროში თანამშრომლობის შეთანხმებას. 
საგანგებო სიტუაციების მართვის სფეროში საქართველოს გაფორმებული აქვს 11 საერთაშორისო ხელშეკრულება და მემორანდუმი.
უახლოეს მომავალში ხელი მოეწერება ხელშეკრულებებს: ავსტრიასთან, მალტის ორდენთან, საფრანგეთთან, უნგრეთთან, ბელარუსთან, რუმინეთთან,   გერმანიის ფედერალურ მიწასთან -რაინლანდ პფალცი და გაეროს წარმომადგენლობასთან. დაგეგმილია ანალოგიური ხელშეკრულებების გაფორმება სხვა ევროპულ ქვეყნებთან;
ხელმოწერილია:  
1. იაპონიის მთავრობასთან (საგრანტო ხელშეკრულება) (14 მარტი, 2018 წ.)
2. პოლონეთის მთავარ სახანძრო სკოლასთან (საგრანტო ხელშეკრულება) (8 ივნისი, 2018 წ.)
3. ევროკავშირის სამოქალაქო უსაფრთხოებისა და ჰუმანიტარული დახმარების გენერალურ დირექტორატთან (DG ECHO) (13 ივლისი, 2018 წ.)
4. თურქეთთან AFAD (17 ივლისი, 2018 წ.)

სსმს-ში ევროკავშირის მიერ დაფინანსებული მიმდინარე პროექტია PPRD-East 2. 
2017 წლის 6 ივლისს ქ. თბილისში ევროკომისიის DG ECHO-სთან თანამშრომლობის ფარგლებში ჩატარდა საველე სამეთაურო სწავლება Caucasus 2019 წლის პირველი დამაგეგმარებელი შეხვედრა.
საველე სწავლება Caucasus 2019 წარმოადგენს DG ECHO-ს პროექტს, რომლის მიზანია ევროკავშირის სამოქალაქო თავდაცვის სისტემის პროცედურების დახვეწა და მასთან დაახლოება. პროექტის მონაწილე ქვეყნები არიან საფრანგეთი, ესპანეთი და სომხეთი.

6.7  ჯანმრთელობის დაცვა
2018 წლის ივნისის მდგომარეობით ცენტრალური აზიისა და აღმოსავლეთ ევროპის ანტიმიკრობული რეზისტენტობის ზედამხედველობის (CAESAR) ეროვნულ ქსელში ჩართულია 20 მიკრობიოლოგიური ლაბორატორია. ეროვნულ დონეზე გროვდება მონაცემები სამედიცინო მომსახურებასთან ასოცირებული ინფექციების გამომწვევ პათოგენთა ანტიბიოტიკების მიმართ მგრძნობელობის შესახებ და აღნიშნული მონაცემები იგზავნება CAESAR-ის ქსელში და გლობალური ანტიმიკრობული რეზისტენტობის ზედამხედველობის სისტემაში (GLASS).
საქართველოს მთავრობის 2018 წლის 11 მაისის  №214  დადგენილებით ცვლილება შევიდა „სამედიცინო საქმიანობის ლიცენზიისა და სტაციონარული დაწესებულების ნებართვის გაცემის წესისა და პირობების შესახებ დებულებების დამტკიცების თაობაზე“ საქართველოს მთავრობის 2010 წლის 17 დეკემბრის №385 დადგენილებაში, რომლის საფუძველზეც სტაციონარულ დაწესებულებებს დაევალათ უზრუნველყონ მათთან ჰოსპიტალიზებული ყველა პაციენტის კვლევა C ჰეპატიტის ვირუსის საწინააღმდეგო ანტისხეულების განსაზღვრის მიზნით, მათ შორის,  გადაუდებელი სამედიცინო დახმარებისა (EMERGENCY) და მიმღებ ერთეულში მოხვედრილი პაციენტების, მიუხედავად მათი სტაციონარში დაყოვნების ხანგრძლივობისა (აღნიშნული წესიდან გამონაკლისი განსაზღვრულია დადგენილების მიხედვით).
საქართველოს მთავრობის 2018 წლის 7 მარტის N120 დადგენილებით  ცვლილება შევიდა საქართველოს მთავრობის 2013 წლის 21 თებერვლის №36 დადგენილებაში, რომლის შესაბამისად, სტაციონარული მომსახურების (გარდა დღის სტაციონარისა) მიმწოდებლები 2018 წლის 10 მარტიდან ვალდებულნი არიან ჰოსპიტალიზებული ყველა პაციენტისათვის C ჰეპატიტზე სკრინინგული კვლევით დადებითი შედეგის მიღების შემთხვევაში უზრუნველყონ მათი შემდგომი კონფირმაციული კვლევისათვის საჭირო სისხლის ნიმუშის აღება.
 სსიპ - ლ.საყვარელიძის სახელობის  დააავადებათა კონტროლისა და საზოგადოებრივი ჯანმრთელობის ეროვნული  ცენტრი უზრუნველყოფს „უსაფრთხო სისხლისა“ და „დედათა და ბავშვთა ჯანმრთელობის“ სახელმწიფო პროგრამების ფარგლებში მიღებული C ჰეპატიტზე სკრინინგით დადებითი ნიმუშების კონფირმაციულ კვლევას 2018 წლის 1 იანვრიდან.
2018 წლის 17 მაისს საქართველოს პარლამენტმა თამბაქოს კონტროლის კანონში ცვლილებების პაკეტი დაამტკიცა, რომელიც ძალაში ეტაპობრივად შედის, მათ შორის, დიდი ნაწილი 2018 წლის პირველი მაისიდან და პირველი სექტემბრიდან. ცვლილებების თანახმად, სხვა რიგ მნიშვნელოვან რეგულაციებთან ერთად, აიკრძალა თამბაქოს ნაწარმის (მათ შორის ნიკოტინის ელექტრონული მიწოდების მოწყობილობების) მოხმარება საზოგადოების თავშეყრის დახურულ სივრცეებში, სრულად აიკრძალა თამბაქოს ნაწარმის რეკლამირება, სპონსორობა და პოპულარიზაცია, შემოღებულ იქნა თამბაქოს ნაწარმით ვაჭრობისა და შეფუთვის ახალი წესები, დარეგულირდა თამბაქოს ინდუსტრიის მხრიდან ჯანდაცვით გადაწყვეტილებებში ჩაურევლობის ვალდებულება, შემოღებულ იქნა თამბაქოს ნაწარმის სტანდარტიზებული შეფუთვის რეგულაცია (2023 წლიდან) და ნიკოტინის და არანიკოტინის მიწოდების ელექტრონული მოწყობილობების თამბაქოს ნაწარმის მსგავსი რეგულაციები. 
6.8 თანამშრომლობა ინოვაციის სფეროში

უცხოურ ბაზარზე შეღწევის ხელშეწყობის მიზნით 2018 წელს გაფორმდა 6 მემორანდუმი შემდეგ ორგანიზაციებთან:   კორეის ტექნოპარკების გაერთიანება (კორეა), ფრანკ ჯგუფი (ისრაელი), მინსკის ქალაქის ტექნოპარკი (ბელარუსი), ტექნოლოგიური მეწარმეობის გაერთიანება (პოლონეთი), ბაქოს ბიზნეს ქარხანა (აზერბაიჯანი), Ex-Easy Network & Technology (ჩინეთი);  ქართულ სტარტაპებსა და უცხოურ სარისკო კაპიტალის ინვესტორებთან ან/და მენტორებთან  შეხვედრების ორგანიზება;  

თბილისის ტექნოპარკის ბაზაზე ჩატარდა 100-ზე მეტი ღონისძიება, მათ შორის: ბლოკჩეინის კვირეული, SeedStars Tbilisi 2018, Tbilisi Digital Expo (საერთაშორისო ღონისძიება Gaming-ის მიმართულებით), YouthDIG 2018, 7 კრეათონი/ჰაკათონი და სხვ.  ინოვაციებისა და ტექნოლოგიების თემაზე მომზადდა: 115 სატელევიზიო გადაცემა და 148 ინტერნეტ გადაცემა.

განხორციელებულია ინოვაციური და ტექნოლოგიური საგრანტო პროგრამები, მათ შორის, 5000 ლარამდე  მცირე საგრანტო პროგრამის ფარგლებში 2018 წლის იანვარიდან ივნისამდე სულ შემოსულია 192 საპროექტო განაცხადი. პროგრამის ფარგლებში სულ დაფინანსდა 60 პროექტი. 

შემუშავებულია ფასიანი ქაღალდების შესახებ კანონში შეტანილი ცვლილებების პაკეტი Crowdfunding-ის სისტემის გასაუმჯობესებლად. მიმდინარეობს აღნიშნული ცვლილებების პაკეტის განხილვა შესაბამის სახელმწიფო უწყებებთან. Crowdfunding-ის კანონი, ერთი მხრივ, გაამარტივებს სტარტაპებისთვის რეგულაციებს, რათა შეძლონ ფასიანი ქაღალდების ბაზარზე შესვლა და ამით გამარტივდება ინვესტიციების მოძიება და, მეორე მხრივ, ინვესტორებს გაუმარტივდებათ სტარტაპების დაფინანსება და გარანტირებული იქნება  მათი დაცულობა.

6.9 თანამშრომლობა საინფორმაციო საზოგადოების სფეროში

2002 წლის 7 მარტის ევროპარლამენტისა და საბჭოს 2002/22/EC დირექტივის (უნივერსალური მომსახურების შესახებ) შესაბამისად საკანონმდებლო ცვლილებების შემუშავების მიზნით მომზადდა შესაბამისი სამოქმედო გეგმა. 

საქართველოს კანონმდებლობასა და პირადი ცხოვრების კონფიდენციალურობისა და ელექტრონული კომუნიკაციების შესახებ დირექტივას (2002/58/EC), ავტორიზაციის შესახებ დირექტივას (2002/20/EC), დაშვების შესახებ დირექტივასა (2002/19/EC) და ჩარჩო დირექტივას (2009/140/EC) შორის არსებული შეუსაბამობების გათვალისწინებით საქართველოს კანონში „ელექტრონული კომუნიკაციების შესახებ“ მომზადებული ცვლილებების პროექტი გაგზავნილია ევროკომისიაში საბოლოო დასტურისათვის.

6.10 თანამშრომლობა აუდიოვიზუალურ და მედიის სფეროებში

2010 წლის 10 მარტის ევროპარლამენტისა და საბჭოს 2010/13/EU დირექტივასთან (აუდიოვიზუალური მედიის მომსახურებების უზრუნველყოფასთან დაკავშირებით წევრი სახელმწიფოების კანონებით, რეგულაციებითა ან ადმინისტრაციული აქტებით გათვალისწინებული გარკვეული დებულებების კოორდინაციის შესახებ (აუდიოვიზუალური მედიის მომსახურებების დირექტივა)  (გარდა 23-ე მუხლისა)) დაახლოების მიზნით მომზადდა საქართველოს კანონში „მაუწყებლობის შესახებ“ ცვლილებების პროექტი.

6.11 ხალხთა შორის კონტაქტები, განათლება, მეცნიერება, კულტურა, სპორტი და        
       ახალგაზრდობა
შრომის ბაზრის მოთხოვნების შესაბამისი პროფესიული კვალიფიკაციების განვითარების მიზნით დამტკიცდა 13 ჩარჩო დოკუმენტი, რომელიც მოიცავს 17 პროფესიულ კვალიფიკაციასა და ეფუძნება 58 პროფესიულ სტანდარტს.

ბავშვის ჰოლისტური განვითარებისა და სასკოლო მზაობის უზრუნველყოფის მიზნით შემუშავდა აღმზრდელ-პედაგოგთა პროფესიული განვითარების ტრენინგ-მოდული  და დამტკიცდა საქართველოს განათლებისა და მეცნიერების მინისტრის 2018 წლის 29 ივნისის №97/ნ ბრძანებით.  

თბილისში აღმოსავლეთ პარტნიორობის ევროპული სკოლის დაარსებასთან დაკავშირებით 2018 წლის თებერვალში აღმოსავლეთ პარტნიორობის ქვეყნებში გამოცხადდა  „აღმოსავლეთ პარტნიორობის ევროპულ სკოლაში“ 2018-2019 აკადემიურ წელს მისაღები 16-17 წლის ასაკის მოსწავლეთა კონკურსი. წარდგენილი 156 განაცხადიდან შეირჩა 30 მოსწავლე აღმოსავლეთ პარტნიორობის 6 ქვეყნიდან. 

2018 წლის საგაზაფხულო მიღებაზე 70 სსსმ სტუდენტი ჩაირიცხა სახელმწიფო პროფესიულ საგანმანათლებლო დაწესებულებებში, სადაც შექმნილია მათ საჭიროებებზე მორგებული სერვისები და საგანმანათლებლო რესურსები.
 
2018 წლის პირველ ნახევარში ,,მსჯავრდებულთა (პატიმრობისა და თავისუფლების აღკვეთის დაწესებულებაში განთავსებული მსჯავრდებული, პირობით ვადამდე გათავისუფლებული და პირობითი მსჯავრდებული) პროფესიული განათლების მიღების ხელმისაწვდომობის ქვეპროგრამის“ ფარგლებში ჩართულია 600-მდე ბენეფიციარი, ხოლო სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის ფარგლებში ჩართულია 2300-ზე მეტი პირი. 

2018 წელს „დევნილთა პროფესიული განათლების ხელშეწყობის პროგრამის“ ფარგლებში  მიმდინარე ეტაპზე უკვე დაფინანსდა 53 პირი.

კურსდამთავრებულთა დასაქმებისა და თვითდასაქმების ხელშეწყობის მიზნით  2018 წლის საგაზაფხულო მიღებაზე დაინერგა დამატებით 3 დუალური პროფესიული საგანმანათლებლო პროგრამა სარკინიგზო ტრანსპორტის მიმართულებით.  

2018 წლის Erasmus+ პროგრამის საგრანტო კონკურსის შედეგების შესაბამისად დაფინანსდა ინსტიტუციური თანამშრომლობის (CBHE/ex-Tempus) 5 ახალი პროექტი, Jean Monnet-ს ერთი ახალი პროექტი. 21-მა სტუდენტმა მიიღო სტიპენდია ერთობლივ სამაგისტრო პროგრამებზე. ორი ქართული უნივერსიტეტი გახდა ერთობლივი სამაგისტრო პროგრამების ასოცირებული პარტნიორი.

Erasmus+ პროგრამის ახალგაზრდობის მიმართულებით დაფინანსებულია სამინისტროს და მისი სააგენტოების მონაწილეობით სამი პროექტი, რომელთა მიზანია მუნიციპალიტეტებში ახალგაზრდული პოლიტიკის განვითარების მხარდაჭერა და სოციალური მეწარმეობა შშმ ახალგაზრდების სოციალური ინტეგრაციისთვის. ასევე, EU4Youth პროგრამის ფარგლებში ხორციელდება „სოციალურად დაუცველი ახალგაზრდების დასაქმების ხელშეწყობის პროექტი".

არასამთავრობო ორგანიზაცია „დრონის“ ბაზაზე ფუნქციონირებს Erasmus+ ახალგაზრდული საინფორმაციო ცენტრი, რომელმაც საანგარიშო პერიოდში  საქართველოში დაფუძნებული ახალგაზრდული ორგანიზაციებისა და ახალგაზრდებისათვის ჩაატარა 40 საინფორმაციო შეხვედრა საქართველოს თითქმის ყველა რეგიონში; შეიქმნა ვებგვერდი: www.erasmusplusyouth.inf და ითრგმნა პროგრამის სახელმძღვანელო. 

2018 წლის პირველ ნახევარში „ჰორიზონტი 2020“-ის გამოცხადებულ კონკურსებში საქართველოს მონაწილეობით შეტანილი იქნა 37 საპროექტო წინადადება, რომლიდანაც დაფინანსება მოიპოვა 3 პროექტმა, ჯამური ბიუჯეტით -  616,625.00 ევროს ოდენობით.  

2018 წლის ივლისში,  „ევროპის თანამშრომლობა მეცნიერებასა და ტექნოლოგიებში“(COST) ასოციაციასთან ერთად ჩატარდა  საინფორმაციო დღე "COST Actions" , რომელშიც მონაწილეობა მიიღეს ასოციაციის პრეზიდენტმა და თანამშრომლებმა. COST-ის 15 აქციაში მონაწილეობას იღებენ ქართველი მკვლევარები. განათლებისა და მეცნიერების სამინისტრო ჩაერთო NET4Mobility-ის პროექტში, რომელიც ითვალისწინებს მარი სკლოდოვსკა კიურის აქტივობებში მონაწილეობის ხელშეწყობას. 

ფორმალური და არაფორმალური განათლების აღიარების ეფექტიანი მექანიზმების შექმნა-განვითარების მიზნით 2018 წლის 1 იანვრიდან 2018 წლის 20 ივლისის ჩათვლით სსიპ - განათლების ხარისხის განვითარების ეროვნული ცენტრის მიერ მომზადებულ იქნა 3200 -მდე გადაწყვეტილება უცხოეთში მიღებული განათლების აღიარების თაობაზე.

აღმოსავლეთ პარტნიორობის „2020 შედეგი 2020 წლისთვის“ დოკუმენტის შესაბამისად დაარსდა საქართველოში აღმოსავლეთ პარტნიორობის ევროპული სკოლა, რომელიც პირველ ეტაპზე კერძო სკოლის - "ახალი სკოლა"- ბაზაზე იმუშავებს.  2018 წლის გაზაფხულზე გამოცხადებული კონკურსის შედეგად 2018-2019 სასწავლო წლებისთვის ევროკომისიამ 156 აპლიკანტიდან შეარჩია 30 მოსწავლე აღმოსავლეთ პარტნიორობის 6 ქვეყნიდან: სომხეთი - 4 მოსწავლე, აზერბაიჯანი - 2, ბელარუსი - 4, საქართველოს - 8, მოლდოვა - 5, უკრაინა - 7.

2018 წლის პირველ ნახევარში „შემოქმედებითი ევროპის“ გამოცხადებულ კონკურსებში საქართველოს მონაწილეობით შეტანილი იქნა 27 საპროექტი წინადადება, რომლიდანაც დაფინანსება მოიპოვა 9 პროექტმა ჯამური ბიუჯეტით -  461,868.60 ევროს ოდენობით.

ინკლუზიური განათლების მიღების საშუალებების გაზრდის კუთხით 2018 წლის ივნისში დასრულდა 2 სკოლის სრული რეაბილიტაცია,  15 სკოლაში მოეწყო ადაპტირებული სანიტარული კვანძები, 3 სკოლაში შშმ პირებისთვის მოეწყო ამწე და  დასრულდა 5 სრულად ადაპტირებული ახალი სკოლის მშენებლობა  გორის, ვანის, საჩხერის, ქარელის და  თიანეთის რაიონებში. 

მასობრივი სპორტის სტრატეგიის განვითარების მიზნით შემუშავებულია შესაბამისი დოკუმენტი. ასევე შემუშავებულია სპორტის სახელმწიფო დოკუმენტი 2020-2030 წლებისათვის. 
სპორტული ინფრასტრუქტურის 2015-2020 წლების სამოქმედო გეგმის შემდგომი ეტაპის განხორციელების ფარგლებში ქვეყნის მასშტაბით აშენებულია 3 სპორტის სასახლე და 10 სპორტული მოედანი. 
საქართველო აქტიურად მონაწილეობს კულტურის სფეროს მნიშვნელოვან საერთაშორისო ღონისძიებებში, რის შედეგადაც გაზრდილია ქართული ხელოვნების შემოქმედებითი პოტენციალი, ქვეყნის იმიჯი და საერთაშორისო ცნობადობა.
6.12 რეგიონული განვითარება
2018-2021 წლების რეგიონული განვითარების პროგრამა  დამტკიცებულია საქართველოს მთავრობის მიერ. პროგრამის ელექტრონული ვერსია გამოქვეყნებულია სამინისტროს ვებ-გვერდზე. 
5-მდე ნაგავსაყრელის დახურვის და შემდგომი მოვლა-პატრონობის შესახებ პროექტის განვითარების და განხორციელების მიზნით დოკუმენტი წარედგინა საქართველოს გარემოს დაცვისა და სოფლის მეურნეობის სამინისტროს. 
იგეგმება ერთი რეგიონული ნაგავსაყრელის მოწყობა, რომლის სამშენებლო სამუშაოების  დაწყება დაგეგმილია 2018 წლის მე-4 კვარტალში. 
[bookmark: _Toc479064203]7.   ფინანსური დახმარება, თაღლითობის წინააღმდეგ ბრძოლა და კონტროლი

ევროკავშირის თაღლითობასთან ბრძოლის ოფისთან (OLAF) აქტიური კონსულტაციების საფუძველზე ჩამოყალიბდა შესაბამისი უწყებათაშორისი სამუშაო ჯგუფი, რომელიც კოორდინაციას გაუწევს ასოცირების შეთანხმების VII კარის  (ფინანსური დახმარება და თაღლითობის წინააღმდეგ ბრძოლისა და კონტროლის შესახებ დებულებები) შესაბამისად საქართველოს მიერ ნაკისრი ვალდებულებების განხორციელებას. 
ევროკავშირის თაღლითობასთან ბრძოლის ოფისთან (OLAF) კომუნიკაციის მიზნით განისაზღვრა ერთიანი საკონტაქტო სტრუქტურა (მთავარი პროკურატურა).
ასოცირების შეთანხმების VII კარის დებულებების მიზნით ჩატარდა საქართველოს კანონმდებლობის ასოცირების შეთანხმების შესაბამის კონვენციებთან შესაბამისობის ანალიზი. 
[bookmark: _Toc479064204]8. ინსტიტუციური თანამშრომლობა
8.1 ინსტიტუციური ჩარჩო

2018 წლის 26 ივნისს ქ. ბრიუსელში გაიმართა საქართველო-ევროკავშირის ასოცირების კომიტეტის მეოთხე სხდომა. კომიტეტის სხდომაზე განხილულ იქნა საქართველოსა და ევროკავშირს შორის ეკონომიკური და დარგობრივი თანამშრომლობის გაღრმავების პერსპექტივები, მათ შორის, ისეთ სფეროებში, როგორებიცაა: ტრანსპორტი, ენერგეტიკა, გარემოს დაცვა, სოფლის მეურნეობა, რეგიონული განვითარება, დასაქმება და სოციალური პოლიტიკა, მეცნიერება, განათლება და კულტურა.

2018 წლის პირველ ნახევარში გაიმართა საქართველო-ევროკავშირის ასოცირების ეკონომიკური და დარგობრივი თანამშრომლობის ქვეკომიტეტის თემატური ჯგუფების სხდომები:
· 2018 წლის 22 მარტს ქ. ბრიუსელში გაიმართა თემატური ჯგუფის  „სოფლის მეურნეობა და სასოფლო განვითარება; მეთევზეობა და საზღვაო მმართველობა; რეგიონული განვითარება, თანამშრომლობა საზღვრისპირა და რეგიონულ დონეზე“ მესამე სხდომა;
· 2018 წლის 19 აპრილს ქ. თბილისში გაიმართა თემატური ჯგუფის „დასაქმება, სოციალური პოლიტიკა და თანაბარი შესაძლებლობები; საზოგადოებრივი ჯანდაცვა“ მესამე სხდომა;
· 2017 წლის 29 მაისს ქ. ბრიუსელში გაიმართა თემატური ჯგუფის  „თანამშრომლობა საინფორმაციო საზოგადოების სფეროში; თანამშრომლობა აუდიოვიზუალურ და მედიის სფეროებში; თანამშრომლობა კვლევის, ტექნოლოგიების განვითარებისა და დემონსტრირების სფეროში; განათლება, ტრენინგი და ახალგაზრდობა; კულტურის სფეროში თანამშრომლობა; თანამშრომლობა სპორტისა და ფიზიკური აქტივობის სფეროში“ მესამე სხდომა;
· 2018 წლის 7 ივნისს, ქ. ბრიუსელში, გაიმართა თემატური ჯგუფის „სამრეწველო და საწარმოების პოლიტიკა და სამთო-მოპოვებითი საქმიანობა; ტურიზმი; კორპორაციული სამართალი და კორპორაციული მმართველობა; მომხმარებელთა პოლიტიკა; საგადასახადო პოლიტიკა“ მესამე სხდომა. 

8.2 სტრატეგიული კომუნიკაცია
შემუშავდა „2017-2020 წლებისთვის ევროკავშირსა და ნატოში საქართველოს გაწევრიანების კომუნიკაციის შესახებ საქართველოს მთავრობის სტრატეგიის"  ახალი ანგარიში და მეთოდოლოგია. ასევე მომზადდა 2018 წლის სამოქმედო გეგმა და 2018 წლის  პირველი შუალედური (იანვარი-ივნისი) ანგარიში.
8.3 სამოქალაქო საზოგადოებასთან თანამშრომლობა
ასოცირების შესახებ შეთანხმებისა და ასოცირების დღის წესრიგის განხორციელების 2018 წლის სამოქმედო გეგმის შემუშავების პროცესში აქტიურად იყვნენ ჩართულნი „აღმოსავლეთ პარტნიორობის“ სამოქალაქო საზოგადოების ფორუმის საქართველოს ეროვნული პლატფორმის წევრი არასამთავრობო ორგანიზაციებისა და ფონდი „ღია საზოგადოება საქართველოს“ ასოცირების შესახებ შეთანხმების განხორციელების მონიტორინგის ჯგუფის წარმომადგენლები. მათ მიერ წარმოდგენილი რეკომენდაციების მნიშვნელოვანი ნაწილი გათვალისწინებულ იქნა 2018 წლის ეროვნულ სამოქმედო გეგმაში. 

